
1.  INFORME DOS ORZAMENTOS DAS DEPUTACIÓNS 
PROVINCIAIS DE 2007 COA SÚA COMPARACIÓN 
COS DE 2006 

1.1. INGRESOS 

Os datos orzamentarios que nesta memoria se reflicten baséanse nos 

propios orzamentos aprobados polas deputacións provinciais para o ano 

2007, facendo a análise soamente a nivel de orzamento inicial, segundo a 

estrutura dos orzamentos regulada na Orde do ministerio de Economía de 

1989, en base á clasificación económica  coa desagregación a nivel de 

capítulo. 

Os orzamentos preséntanse consolidados, é dicir, unha vez descontadas as 

operacións internas, transferencias, entre a corporación provincial e os 

Organismos autónomos. 

• Deputación da Coruña 

Orzamento da propia Deputación 

 

• Deputación de Lugo, analízase o orzamento resultante da 

consolidación cos seguintes OO.AA.: 

o Instituto Lucense de Desenvolvemento Económico e Social 

(INLUDES) 

o Sociedade Urbanística Provincial 

 

• Deputación de Ourense, analízase o resultante da consolidación cos 

seguintes OO.AA.: 

o Instituto Ourensán de Desenvolvemento Económico (INORDE) 

o Padroado Provincial de Turismo 

 

• Deputación de Pontevedra, analízase o resultante da consolidación do 

da propia deputación cos seguintes OO.AA.: 

o Escola U. De Enfermería 

o Instituto para a Promoción e Equipamento de Solo Industrial 

da Provincia de Pontevedra (IPESPO) 

o Escola de canteiros 

o Museo Provincial 

o Padroado de Turismo 

o Caixa de anticipos 

o O.R.A.L. 

Cadro nº 1      

TOTAL DEPUTACIÓNS      
PRESUPOSTO DE INGRESOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Impostos Directos 29.472.814,35 5,4 2,3 30.143.641,74 5,3
II. Impostos Indirectos 25.391.300,00 4,6 10,3 27.995.990,00 5,0
III. Taxas e Outros ingresos 21.126.547,37 3,8 1,5 21.434.031,77 3,8

Ingresos tributarios 75.990.661,72 13,8 4,7 79.573.663,51 14,1
IV. Transferencias Correntes 321.130.961,86 58,5 11,0 356.438.449,49 63,0
V. Ingresos Patrimoniais 7.619.165,00 1,4 18,3 9.009.820,00 1,6

Total Operacións Correntes 404.740.788,58 73,7 10,0 445.021.933,00 78,7
    

VI. Alleamento Investimentos Reais 1.595.055,03 0,3 1056,8 18.451.785,52 3,3
VII. Transferencias de Capital 47.780.585,15 8,7 -6,8 44.520.247,86 7,9
VIII. Variación Activos Financeiros 2.581.998,25 0,5 4,1 2.687.337,24 0,5
IX. Variación Pasivos Financeiros 92.202.770,00 16,8 -40,6 54.775.555,36 9,7

Total Operacións de Capital 144.160.408,43 26,3 -16,5 120.434.925,98 21,3
 

TOTAL INGRESOS 548.901.197,01 100,0 3,0 565.456.858,98 100,0

O orzamento suma das catro deputacións provinciais ascende a 565,5 

millóns de euros tal como se reflicte no cadro nº1 e no gráfico nº 2, 

manifestando un crecemento interanual do 3%, experimentando 

incrementos todos os capítulos, agás o de transferencias de capital (VII) e o 

de variación de pasivos financeiros (IX). 

A súa estrutura é a seguinte: o 78,7% son ingresos de natureza corrente e 

o 21,3% restante son os de capital, composición máis diverxente que a do 

exercicio anterior xa que a proporción de ingresos correntes era do 73,7% 

fronte ao 26,3% de capital , verificándose un aumento porcentual do 10% 

nos correntes e unha perda de peso dos de capital orixinada polo descenso 

do 16,5% porcentual do total de ingresos de operacións de capital respecto 

aos de 2006, ocasionado sobre todo pola significativa diminución do capítulo 

IX. Variación de Pasivos financeiros, que diminuíu nun 40,6% ao comparalo 

co 2006, coa conseguinte perda de peso porcentual na estrutura de 

ingresos xa que pasou de representar o 16,8% do total de ingresos das 

catro deputacións en 2006 a representar  9,7% no orzamento inicial de 

2007.  

O agregado intermedio de ingresos tributarios presenta unha porcentaxe 

do 14,1% do total de ingresos, cun crecemento do 4,7% respecto a 2006, 

sendo os impostos directos os de maior peso porcentual, seguidos polos 

indirectos, a cesión parcial de impostos sobre o alcohol e bebidas derivadas, 

que medra nun 10,3%, quedando o capítulo III de taxas e outros ingresos 

como o de menor porcentaxe sobre o total e o menor crecemento dos 

tributarios.  

O capítulo IV Transferencias correntes é a maior fonte de recursos das 

facendas provinciais xa que representa o 63% do total dos recursos 

consignados nos orzamentos iniciais, capítulo que manifesta un aumento do 

seu peso porcentual xa que medra en maior proporción que o total de 

ingresos. 

O capítulo IX no que se consignan as operacións de crédito que se prevén 

concertar para o financiamento dos investimentos, aínda que baixa nun 

40,6% respecto de 2006 segue a ser o segundo capítulo en peso porcentual 

na estrutura de ingresos dos orzamentos das facendas provinciais galegas, 

co 9,7%. As transferencias de capital representan o 7,9% do total dos 

recursos aínda a diminución do 6,8% respecto a 2006, do que se observa 

que as Transferencias (tanto as correntes como as de capital) representan o 

70,9% do total de ingresos.  

O orzamento da Deputación da Coruña é o de maior importe das catro, 

seguida moi de cerca polo orzamento consolidado da de Pontevedra, logo a 

de Lugo e a de menor importe é a de Ourense, co que se manifesta unha 

directa relación co tamaño poboacional, xa que maniféstase a mesma 

tendencia, aínda que como se verá no apartado de variables de ingresos en 

termos per cápita, o total de ingresos por habitante é maior nos orzamentos 

das provincias de Lugo e Ourense. 

A proporción do importe de cada un dos orzamentos no conxunto dos catro 

reflíctese no gráfico nº 1, mostrando a tendencia crecente co tamaño da 

poboación provincial: Ourense soamente aporta o 12,7% ao total das catro, 

o orzamento de Lugo representa o 24,6%, e os de Pontevedra e A Coruña, 

presentan porcentaxes sobre o total similares entre si, do 31% e 31,7% 

respectivamente. 

Gráfico nº 1

A continuación analízanse de xeito individual os orzamentos de ingresos de 

cada unha das deputacións provinciais. 

1.1.1. ORZAMENTO DE INGRESOS DA DEPUTACIÓN DA 
CORUÑA 

O orzamento analizado corresponde na súa integridade á Deputación 

Provincial de A Coruña propiamente dita e non a un consolidado, como 

ocorre nos das outras provincias, debido a que neste caso é a Deputación 

Provincial a que xestiona directamente tódalas súas competencias sen 

contar con organismos autónomos nin entidades ou sociedades 

dependentes, tal como se indica no informe da Intervención que se xunta 

no documento orzamentario. 

O total dos ingresos estimados no orzamento para o ano 2.007 pola 

Deputación Provincial para o financiamento da súa xestión ascende a 

179.225.270,00 €, representando un incremento do 7,4% respecto dos do 

exercicio anterior.  

O seguinte cadro recolle a distribución da procedencia dos ingresos totais do 

orzamento conforme a clasificación económica, así como a súa comparación 

cos referidos ó exercicio 2006: 

Cadro nº 2      
DEPUTACIÓN DA CORUÑA     
PRESUPOSTO DE INGRESOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Impostos Directos 12.685.434,00 7,6 2,6 13.010.120,00 7,3
II. Impostos Indirectos 11.810.240,00 7,1 9,8 12.964.440,00 7,2
III. Taxas e Outros ingresos 5.974.440,00 3,6 2,6 6.127.333,00 3,4

Ingresos tributarios 30.470.114,00 18,3 5,4 32.101.893,00 17,9
IV. Transferencias Correntes 109.883.265,00 65,9 8,4 119.098.277,00 66,5
V. Ingresos Patrimoniais 4.407.245,00 2,6 27,1 5.601.730,00 3,1

Total Operacións Correntes 144.760.624,00 86,8 8,3 156.801.900,00 87,5
  
VI. Alleamento Investimentos Reais 1.500.000,00 0,9 0,0 1.500.000,00 0,8
VII. Transferencias de Capital 10.538.796,00 6,3 3,2 10.873.370,00 6,1
VIII. Variación Activos Financeiros 550.000,00 0,3 0,0 550.000,00 0,3
IX. Variación Pasivos Financeiros 9.500.000,00 5,7 0,0 9.500.000,00 5,3

Total Operacións de Capital 22.088.796,00 13,2 1,5 22.423.370,00 12,5
 

TOTAL INGRESOS 166.849.420,00 100,0 7,4 179.225.270,00 100,0

Segundo pode observarse, para o exercicio 2.007 a composición da facenda 

provincial mantén unha certa estabilidade con respecto do exercicio anterior 

encanto ó peso estrutural dos ingresos correntes e dos procedentes das 

operacións de capital, en torno a un 88% e un 12%, respectivamente, 

estabilidade que alcanza á participación relativa nos distintos capítulos, sen 

que representen, de xeito individualizado, grandes variacións porcentuais 

en comparación coas cifras de 2.006, agás nos derivados de ingresos 

patrimoniais que si supoñen un incremento significativo, do 27%.  

Así, tras unha análise máis pormenorizada, obsérvase: 

Os ingresos derivados das Operacións Correntes, acadan un total de 

156,8 M€, crecendo no seu conxunto un 8,3%, e representan o 87,5% do 

total dos previstos para o exercicio. Comprenden estas operacións os 

seguintes capítulos: 

O capítulo I, Impostos directos ten unha previsión de ingresos de 13 M€, 

cun peso no conxunto do 7,3%, incrementan a previsión no 2,6% respecto 

a 2006, mantendo unha tendencia similar. O total da estimación de ingresos 

deste capítulo está integrado polos procedentes da cesión do I.R.P.F. 

(8,7M€) e dos do recargo do I.A.E.(4,3M€). 

O capítulo II, Impostos Indirectos, ascende a 12,9 M€, cun peso do 7,2% 

no conxunto, e un incremento en comparación a 2006 do 9,8%, 

manténdose na liña ascendente do exercicio anterior no que tivo un 

incremento similar. Dentro deste capítulo o maior importe corresponde a 

previsión de ingreso procedente  da cesión por I.V.E.,que ascende a 9,8 M€, 

seguido da cesión do Imposto sobre Hidrocarburos con 2 M€. 

O capítulo III, Taxas e outros ingresos, contempla uns ingresos de 6,1 M€, 

mantendo unha contribución á facenda provincial do 3,4%, moi similar á do 

exercicio precedente. O incremento neste exercicio é do 3,6%  que se 

xustifica como consecuencia das novas tarifas das Ordenanzas Fiscais. 

Recóllense no Estado de Ingresos de xeito pormenorizado as distintas 

fontes, resultando a máis significativa as taxas relativas ó servizo de 

recadación provincial cunha estimación de 3,9 M€, seguidas a longa 

distancia polas relativas  a sumidoiro e auga do polígono de Sabón con 

325.000 €. 

O conxunto destes primeiros tres capítulos integran o que se coñece como 

Ingresos de carácter tributario, ascendendo a un total de 32.101.893 €, e 

representan o 17,9% do orzamento de ingresos do ano 2007, 0,4 puntos 

menor que os do ano anterior a pesar de ser un 5,4% máis elevados. O 

conxunto destes ingresos representan unha presión fiscal, entendida como a 

contribución directa media por habitante ós orzamentos da Corporación 

Provincial na Provincia de A Coruña, de 28,4 €, moi similar a media da do 

conxunto das de Galicia que é de 28,7 € por habitante. 

O Capítulo IV, Transferencias correntes, prevé uns ingresos de 119 M€, que 

representan o 66,5%, do financiamento dos orzamentos provinciais, (sendo 

pois o capítulo que máis contribúe no conxunto dos ingresos ó igual que no 

exercicio anterior no que se elevara ó 65,9%), incrementándose respecto 

daquel nun 8,4%.  

O importe estimado neste capítulo corresponde fundamentalmente ós 

ingresos correntes da Deputación Provincial procedentes da Administración 

Xeral do Estado por importe de 116 M€ relativos ó Fondo Complementario 

de Compensación e ó incremento pola mingua de ingresos derivada da 

reforma do imposto sobre actividades económicas. Intégranse, así mesmo, 

achegas da Xunta de Galicia por importe de 657.335 € con destino ó I.E.S. 

Puga Ramón, ó I.E.S. Calvo Sotelo e ó Programa de Teleasistencia 

Domiciliaria, e da U.E. con cargo ó Fondo Social Europeo (F.S.E.), por 

965.865 €, e 1.198.322€ do Fondo Europeo de Desenvolvemento  Rexional 

(FEDER), con destino ó financiamento de diversos proxectos con cada 

fondo. 

No capítulo V, Ingresos patrimoniais estímanse 5,6 M€ de ingresos, contía 

superior a do ano anterior nun 27,1%, e cun peso relativo que apenas 

supera o 3 % do total de ingresos, que corresponden fundamentalmente a 

xuros de depósitos de contas en institucións de crédito. 

Os ingresos derivados das Operacións de Capital acadan un total de 

22,4M€ contribuíndo nun 12,5% no conxunto do erario provincial. Este 

importe supón un crecemento do 1,5% en comparación co orzamento do 

2006, que corresponde ó incremento das transferencias de capital, dado 

que os restantes capítulos mantéñense nos mesmos importes que os daquel 

exercicio. 

O capítulo VI, Alleamento de investimentos reais contempla unha previsión 

de 1,5 M€, igual que no anterior exercicio, como produto das parcelas do 

polígono de Sabón que se esperan vender. 

No capítulo VII, Transferencias de capital prevense 10,9 M€ que supoñen un 

6,1% do total do orzamento de ingresos, cun incremento interanual do 

3,2%. Do total de ingresos estimados neste capítulo 5,3 M€ corresponden, 

por un lado, a achegas do Estado a diversos plans provinciais de 

cooperación, fundamentalmente ó Plan de Obras e Servizos  con 3,3 M€; 

por outro á Xunta de Galicia por importe de 941.667 € con destino ós Plans 

de Dinamización Turística; e finalmente os restantes 4,5 M€ proceden do 

Fondo Europeo de Desenvolvemento Rexional para o Programa Operativo 

Local. 

O capítulo VIII, Variación de activos financeiros apenas resulta significativo, 

550.000 € sen variación, recollendo o reintegro de anticipos de pagas ó 

persoal. 

No capítulo IX, Variación de pasivos financeiros, a estimación de ingresos 

procedentes do endebedamento ascende, igual que no exercicio precedente, 

a 9.5 M€, que forman parte da achega da Deputación Provincial a 

investimentos a través do Plan de Obras e Servizos (POS). O recurso a 

débeda é inferior ás amortizacións previstas polo que, segundo consta no 

preceptivo informe da Intervención, estímase que o montante total ó 

remate do exercicio descenderá en 469.412 €, mentres a carga financeira 

sitúase no 11,26%. 

Considérase oportuno destacar que tanto o informe económico como o da 

Intervención conteñen unha pormenorizada descrición da procedencia dos 

distintos recursos, das variacións interanuais así como do procedemento 

seguido para a determinación da estimación do seu importe para o ano 

2.007, en cada caso. 

1.1.2. ORZAMENTO DE INGRESOS DA DEPUTACIÓN DE LUGO 

O orzamento analizado corresponde ó consolidado referido ó da propia 

Deputación Provincial, o do organismo autónomo Instituto Lucense de 

Desenvolvemento Económico e Social (INLUDES), e o da Sociedade 

Urbanística Provincial, dependente da mesma, é dicir, logo de ter en conta 

as transferencias internas.  

Os ingresos previstos do orzamento consolidado para o exercicio 2007 

ascenden a un total de 139.304.964.68 €, distribuídos do seguinte xeito: 

Deputación Provincial 109.630.853,80 € 

INLUDES 7.761.754,32 € 

Soc. Urbanística Provincial 31.446.034,88 € 

Total 148.838.643.00 € 

Transferencias internas 9.533.678.32 € 

Total orzamento consolidado 139.304.964,68 € 

  
O total dos ingresos previstos representa unha diminución do 12,4% 

respecto dos do exercicio anterior, que, segundo consta no seguinte cadro 

da distribución económica, afecta a tódolos capítulos agás o II, o IV, e o VI, 

que se analiza posteriormente.  

As transferencias internas corresponden a ingresos do INLUDES, por 

importe de 7,27 M€, e da Sociedade Urbanística Provincial, por importe de 

2,26 M€, que lles efectúa a Deputación Provincial para gastos correntes. 

A distribución dos ingresos totais dos orzamento consolidado conforme a 

clasificación económica, así como a súa comparación cos referidos ó 

exercicio 2006, é a que consta no seguinte cadro: 

Cadro nº 3      

DEPUTACIÓN DE LUGO      
PRESUPOSTO DE INGRESOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Impostos Directos 5.544.560,35 3,5 -31,5 3.796.361,74 2,7
II. Impostos Indirectos 3.776.300,00 2,4 12,5 4.250.080,00 3,1
III. Taxas e Outros ingresos 8.114.156,37 5,1 -13,6 7.011.913,60 5,0

Ingresos tributarios 17.435.016,72 11,0 -13,6 15.058.355,34 10,8
IV. Transferencias Correntes 66.447.988,37 41,8 15,6 76.799.462,14 55,1
V. Ingresos Patrimoniais 1.076.040,00 0,7 -17,7 886.040,00 0,6

Total Operacións Correntes 84.959.045,09 53,4 9,2 92.743.857,48 66,6
  

VI. Alleamento Investimentos Reais 91.000,00 0,1 10282,9 9.448.479,52 6,8
VII. Transferencias de Capital 11.071.180,91 7,0 -1,5 10.901.785,08 7,8
VIII. Variación Activos Financeiros 378.909,25 0,2 1,7 385.287,24 0,3
IX. Variación Pasivos Financeiros 62.522.770,00 39,3 -58,7 25.825.555,36 18,5

Total Operacións de Capital 74.063.860,16 46,6 -37,1 46.561.107,20 33,4

TOTAL INGRESOS 159.022.905,25 100,0 -12,4 139.304.964,68 100,0

Segundo pode observarse, para o exercicio 2.007 a composición da facenda 

provincial mantén a tendencia do exercicio anterior encanto a que seguen 

sendo superiores os ingresos correntes ós procedentes das operacións de 

capital, acentuándose incluso a diferenza relativa, un 66,6% e un 33.4%, 

respectivamente, fronte a un 53,4% e un 46,6% no 2.006., dando lugar a 

unha forte modificación no peso relativo de cada un dos capítulos de 

ingresos, aínda que segue sendo a Deputación que presenta unha 

distribución máis equilibrada entre ámbalas dúas magnitudes. 

Así, tras unha análise máis pormenorizada, vemos: 

Os ingresos derivados das Operacións Correntes, no seu conxunto crecen 

un 9,2%, pero este crecemento é o resultado da suma alxébrica dos 

distintos capítulos, incrementándose os procedentes dos impostos indirectos 

e das transferencias correntes e diminuíndo os restantes: 

O capítulo I.- Impostos directos ten unha previsión de ingresos de 3,8 M€, 

cun peso no conxunto do 2,7%, e unha diminución do 31,5% respecto a 

2006, en contraste co 21,7% de crecemento naquel exercicio, que se 

xustifica no informe económico financeiro  en “ir perdendo peso el Recargo 

Provincial sobre el IAE” para o que se estiman unhas previsións de 0,95 M€, 

similar ás procedentes do Recargo provincial sobre actividades 

empresariais, mentres que a contía máis elevada de ingresos neste capítulo 

corresponde ós procedentes da cesión do IRPF, cun importe de 1,9 M€. 

O capítulo II.- Impostos Indirectos, ascende a 4,2 M€, cun peso do 3% no 

conxunto, e un incremento en comparación con 2006 do 12,5%, 

manténdose na liña ascendente do exercicio anterior no que xa se 

incrementara nun 7,4%. Dentro deste capítulo o maior importe corresponde 

a previsión de ingreso procedente da cesión por I.V.E., que ascende a 

3,1M€ 

O capítulo III.- Taxas e outros ingresos, contempla uns ingresos de 7 M€, 

mantendo unha contribución á facenda provincial do 5%, moi similar á do 

exercicio precedente, a pesar de sufrir unha diminución do 13,6% con 

respecto a aquel, cambiando deste xeito a tendencia de incremento 

manifestada en 2.006 no que se elevara nun 19,5%. 

Do total previsto, 6,7 M€ corresponden a Deputación, sendo a taxas por 

prestación de servizos no Centro Residencial e Rehabilitador San Rafael o 

apartado que máis contribúe ó total con 4,4 M€, seguido do referido a 

prezos públicos pola prestación de servizos de xestión e recadación de 

tributos municipais con 1,1 M€.  Os restantes 0,3 M€ deste capítulo 

corresponden ó INLUDES, dos que 0,2 M€ proceden de ventas de produtos 

da granxa provincial. 

O conxunto destes primeiros tres capítulos constitúen os Ingresos de 

carácter tributario, ascendendo a un total de 15.058.355 euros, e 

representan o 10,8% do orzamento de ingresos do ano 2007, moi similar a 

do anterior a pesar de ser un 13,6% inferiores. O conxunto destes ingresos 

representan unha presión fiscal, entendida como a contribución directa 

media por habitante ós orzamentos da Corporación Provincial na Provincia 

de Lugo, de 42,4 €, a maior de Galicia, moi distante da das restantes 

provincias e tamén da media da Comunidade Autónoma que é de 28,7 € por 

habitante. 

O Capítulo IV.- Transferencias correntes, prevé uns ingresos de 76,8 M€, 

que representan o 55,1%, do financiamento dos orzamentos Provinciais, 

representa pois o capítulo que máis contribúe no conxunto dos ingresos ó 

igual que no exercicio anterior, incrementándose respecto daquel nun 

15,6%. Consígnanse neste capítulo fundamentalmente os ingresos 

correntes procedentes da participación nos tributos do Estado, por importe 

de 65,9 M€, e da administración da Comunidade Autónoma (que segundo o 

informe económico financeiro corresponden a anualidade do Convenio coa 

Consellería de Sanidade e o SERGAS para a cancelación de liquidacións 

pendentes), por importe de 10,4 M€, o que pon de  manifesto a forte 

dependencia destas entidades das citadas administracións. 

No capítulo V.- Ingresos Patrimoniais estímanse 0,9 M€ de ingresos, cun 

peso relativo que apenas supera o 0,6% do total de ingresos, contía inferior 

a do ano anterior nun 17.6%, que corresponden fundamentalmente a xuros 

de depósitos de contas en institucións de crédito. 

Os ingresos derivados das Operacións de Capital acadan un total de 

46,6€ contribuíndo nun 33,4% no conxunto do erario provincial. Este 

importe supón unha baixa do 37,1% en comparación co orzamento do 

2006, que resulta dunha forte diminución do recurso ó financiamento alleo 

compensada, en parte, polo incremento dos ingresos derivados do 

alleamento de investimentos reais, como logo se indica na análise dos 

respectivos capítulos. 

O capítulo VI.- Alleamento de investimentos reais contempla unha previsión 

de 9,4 M€ fronte ós 0,09 M€ do orzamento anterior, pasando a ter un peso 

relativo do 6,8% nos orzamentos consolidados para o ano 2007. Os 

ingresos computados neste capítulo, practicamente na súa totalidade, 

corresponden á Sociedade Urbanística Provincial. 

No capítulo VII.- Transferencias de capital prevense 10,9 M€  que supoñen 

un 7,8% do total do orzamento de ingresos, acadando unha contía 

lixeiramente inferior á de 2006. Corresponden na súa totalidade a 

Deputación Provincial e proceden fundamentalmente da Unión Europea, 

4,3M€ -FEDER Programa Operativo Local- e da Administración do Estado, 

3,9 M€, seguindo en orde de importancia os procedentes dos Concellos e da 

Comunidade Autónoma. 

O capítulo VIII.- Variación de Activos financeiros apenas resulta 

significativo, recollendo o reintegro de anticipos a curto prazo. 

No capítulo IX reflíctese a previsión de ingresos procedentes da Variación de 

Pasivos Financeiros, recollendo o importe das operacións de crédito a 

concertar, acadando un total de 25,8 M€ que supoñen o 18,5% do total dos 

ingresos orzamentarios, cunha significativa diminución do 37,1% respecto 

do orzamento consolidado de 2006. 

Distribúese o importe destes recursos entre a propia Deputación que prevé 

un total de 6 M€ (no ano 2006 foi de 50 M€, dos que, segundo consta no 

Estado de previsión de movemento e situación da débeda que presenta, á 

data de aprobación do orzamento inicial aínda non fixo ningunha 

disposición) con destino a “financiar investimentos” conforme se indica no 

Informe económico financeiro, engadíndose que tras a súa formalización a 

carga financeira teórica acadaría o 21,34%. Os restantes 19,8 M€ 

corresponden a Sociedade Urbanística Provincial, que segundo se desprende 

da documentación que consta no documento orzamentario, serán avalados 

pola Deputación e terán como finalidade o financiamento dos investimentos 

da sociedade nas áreas industriais nas que actúa. 

Logo da análise anterior e dos documentos que conforman o documento 

orzamentario constátase unha significativa variabilidade nas previsións dos 

ingresos, con respecto ás do exercicio precedente, nos distintos capítulos 

con distinto signo sen que se vexa acompañada dunha xustificación, nin tan 

sequera unha mención das razóns que a sustentan en cada caso, nos distintos 

documentos propicios como son a memoria, o informe económico-financeiro ou o 

informe de Intervención. 

1.1.3. ORZAMENTO DE INGRESOS DA DEPUTACIÓN DE OURENSE 

O orzamento analizado corresponde ó consolidado referido ó da propia 

Deputación Provincial, ó do organismo autónomo Instituto Ourensán de 

Desenvolvemento Económico (INORDE), e ó do Padroado Provincial de 

Turismo, dependente da mesma, é dicir, logo de ter en conta as 

transferencias internas.  

Os ingresos previstos do orzamento consolidado para o exercicio 2007 

ascenden a un total de 71.836.923,30 €, distribuídos do seguinte xeito: 

Deputación Provincial 71.707.947,95 € 

INORDE 2.782.398,12 € 

Padroado Provincial de Turismo 287.000,00 € 

Total 74.477.346,07 € 

Transferencias internas - 2.940.422,77 € 

Total orzamento consolidado 71.836.923,30 € 

O total dos ingresos previstos representa unha diminución do 7% respecto 

dos do exercicio anterior, seguindo na tendencia xa reflectida no informe do 

exercicio pasado, Segundo figura no seguinte cadro de distribución 

económica, a baixa dos ingresos afecta ó capítulo VII, motivada  

fundamentalmente, segundo a memoria da presidencia, pola desaparición 

do Programa Operativo Local (POL), e ó capítulo IX, debido a que para este 

exercicio non resulta necesario recorrer ó financiamento alleo para afronta-

los los gastos previstos, máxime tendo en conta que os ingresos estimados 

exceden dos gastos en máis de 56.000 €. Tódolos restantes capítulos 

incrementan o seu importe que logo se analiza de xeito individualizado. 

As transferencias internas corresponden, por un lado, a ingresos do INORDE 

por importe de 2,7 M€ procedentes da Deputación Provincial, (2,6 por 

transferencias correntes e os restantes como transferencias de capital como 

achega do Programa Interreg); e polo outro, ó Padroado Provincial de 

Turismo polo importe restante de 191.142 €, dos cales 109.224,32 € 

proceden da Deputación e 81.918,24 € do INORDE. 

A distribución dos ingresos totais do orzamento consolidado conforme a 

clasificación económica, así como a súa comparación cos referidos ó 

exercicio 2006, é a que consta no seguinte cadro: 

Cadro nº 4      

DEPUTACIÓN DE OURENSE     
PRESUPOSTO DE INGRESOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Impostos Directos 1.500.000,00 1,9 93,3 2.900.000,00 4,0
II. Impostos Indirectos 0,00    0,00  
III. Taxas e Outros ingresos 1.062.930,00 1,4 22,1 1.297.534,17 1,8

Ingresos tributarios 2.562.930,00 3,3 63,8 4.197.534,17 5,8
IV. Transferencias Correntes 58.702.080,49 76,0 7,9 63.336.875,35 88,2
V. Ingresos Patrimoniais 423.930,00 0,5 1,0 428.100,00 0,6

Total Operacións Correntes 61.688.940,49 79,9 10,2 67.962.509,52 94,6
    

VI. Alleamento Investimentos Reais 1.803,03 0,0 16,5 2.100,00 0,0
VII. Transferencias de Capital 11.893.933,24 15,4 -68,7 3.722.313,78 5,2
VIII. Variación Activos Financeiros 150.000,00 0,2 0,0 150.000,00 0,2
IX. Variación Pasivos Financeiros 3.500.000,00  -100,0 0,00 0,0

Total Operacións de Capital 15.545.736,27 20,1 -75,1 3.874.413,78 5,4
 

TOTAL INGRESOS 77.234.676,76 100,0 -7,0 71.836.923,30 100,0

Segundo pode observarse, para o exercicio 2.007 a composición da facenda 

provincial mantén a tendencia do exercicio anterior encanto a que seguen 

sendo moi superiores os ingresos correntes ós procedentes das operacións 

de capital, acentuándose incluso a diferenza relativa, ó pasar dun 79,9% e 

un 20,1%, respectivamente, en 2.006 a un 94,6% e un 5,4% no actual 

orzamento, dando lugar a unha modificación significativa no peso relativo 

de cada un dos capítulos de ingresos. 

Novamente se destaca que continúe sendo a única deputación na que non 

figura o capítulo II de impostos indirectos como resultado da nova 

normativa e da diferente participación dos entes locais nos tributos estatais, 

facéndose unicamente unha brevísima referencia a este feito, no informe da 

Intervención, ó analiza-lo capítulo I onde sinala  “O capítulo I, de impostos 

directos, limítase á previsión da recadación pola única figura impositiva de 

carácter provincial,.... Ese carácter singular leva a deixar baleiro o capitulo 

2 da estrutura orzamentaria...” sen que conste ningunha xustificación 

relativa a non obtención de ingresos procedentes destes impostos 

indirectos. 

Tras unha análise máis pormenorizada, vemos: 

Os  ingresos derivados das Operacións Correntes, no seu conxunto 

crecen un 10,2%, con diferenzas notables segundo o capítulo de que se 

trate, desde case duplicarse o capítulo I ata apenas ter incremento o 

capítulo V. A Deputación de Ourense no ano 2007 financiase case 

exclusivamente cos ingresos procedentes deste apartado que nutre as arcas 

provinciais nun 94,6%, destacando ás transferencias correntes que aportan 

o 88,2%. 

O capítulo I, Impostos Directos ten unha previsión de ingresos de 2,9 M€, 

cun peso no conxunto do 4%, e un incremento do 93,3% respecto a 2006, 

(no que tamén se incrementara no 66,7%), que se xustifica no informe 

económico financeiro  en que “o recargo sobre o IAE, único imposto 

provincial contemplado prevese un importe superior ó calculado no exercicio 

anterior unha vez observado o seu rendemento económico.... que se está 



 

20 

demostrando ser máis importante do que se estimou trala reforma legal...”. 

No estado de ingresos non se prevé ningunha outra fonte de ingresos. 

O capítulo II, Impostos Indirectos, segundo queda indicado non se 

contempla previsión de ingresos a través deste capítulo. 

O capítulo III, Taxas e outros ingresos, contempla uns ingresos de 1,3 M€, 

incrementando lixeiramente a súa contribución á facenda provincial ata o 

1,8%, moi similar á do exercicio precedente, a pesar de acadar un 

incremento do 22% con respecto a 2.006 (moi superior ó 3% daquel 

exercicio). 

Do total previsto, 1,27 M€ corresponden a Deputación, sendo a taxas por 

prestación de servizos de xestión e recadación de tributos municipais e os 

derivados da utilización das instalacións do Pazo de Deportes, con 0,4 e 

0.25 M€, respectivamente, as fontes máis significativas. Completan o total 

dos ingresos do orzamento consolidado deste capítulo 20.000 € previstos 

polo INORDE.  

O conxunto destes primeiros tres capítulos integran o que se coñece como 

Ingresos de carácter tributario, ascendendo a un total de 4,2 M€ , que 

representan o 5,8% do orzamento de ingresos do ano 2007, e un 

incremento do 63,8% respecto dos do anterior exercicio. O conxunto destes 

ingresos supoñen unha presión fiscal, entendida como a contribución directa 

media por habitante ós orzamentos da Corporación Provincial na Provincia 

de Ourense, de 12,5 €, a menor de Galicia, moi distante da das restantes 

provincias e tamén da media da Comunidade Autónoma que é de 28,7 € por 

habitante. 

O Capítulo IV, Transferencias correntes, prevé uns ingresos de 63,3 M€, que 

representan o 88,2%, da financiamento dos orzamentos Provinciais, 

representa pois o capítulo que máis contribúe no conxunto dos ingresos ó 

igual que no exercicio anterior, incrementándose respecto daquel nun 7,9%. 

Consígnanse neste capítulo fundamentalmente os ingresos correntes 

procedentes da participación nos tributos do Estado, por importe de 

61,5M€. Destácase como principal novidade neste capítulo a estimación de 

696.000 € de ingresos procedentes dos Concellos da antiga Mancomunidade 

da Limia para a xestión pola Deputación do servizo de recollida de lixo. 

Mantéñense as previsión dos ingresos procedentes da Consellería de 

Cultura, do Concello de Ourense, de Caixa Nova e Caixa Galicia con destino 

ó Teatro Principal a razón de 66.000 €. 

No capítulo V, Ingresos Patrimoniais estímanse 0,4 M€ de ingresos, cun 

peso relativo do 0,6% do total de ingresos, contía similar a do ano anterior, 

que corresponden fundamentalmente a xuros de depósitos de contas en 

institucións de crédito, así como do produto das explotacións agropecuarias 

e do centro ecuestre. 

Os ingresos derivados das Operacións de Capital acadan un total de 

3,9M€ contribuíndo só nun 5,4% no conxunto do erario provincial. Este 

importe supón unha baixa do 75% en comparación co orzamento do 2006, 

que resulta dunha forte diminución das transferencias de capital e a non 

previsión do recurso ó financiamento alleo, como logo se indica na análise 

dos respectivos capítulos. 

O capítulo VI, Alleamento de investimentos reais contempla unha previsión 

simbólica tal como se indica na memoria dos orzamentos. 

No capítulo VII, Transferencias de capital prevense 3,7 M€  que supoñen un 

5,2% do total do orzamento de ingresos, acadando unha contía moi inferior 

á de 2006, cunha diminución do 68,7%. Corresponden na súa totalidade á 

Deputación Provincial e proceden fundamentalmente da Administración do 

Estado e dos concellos para o plan base de cooperación. Tamén se 

contemplan 60.000 € procedentes da Comunidade Autónoma para 

investimento en automatización de ecoplantas. 

O capítulo VIII, Variación de Activos financeiros apenas resulta significativo, 

recollendo o reintegro de anticipos de pagas ó persoal. 

No capítulo IX, Variación de Pasivos financeiros, non se contempla importe ningún 

como parece lóxico despois de que, como queda sinalado, se espera un aforro cos 

ingresos previstos.  

1.1.4. ORZAMENTO DE INGRESOS DA DEPUTACIÓN DE PONTEVEDRA 

O orzamento da Deputación de Pontevedra que figura neste Informe é o 

resultante da consolidación cos seguintes Organismos autónomos: Escola 

Universitaria de Enfermería, Instituto para a promoción e equipamento do 

solo industrial da provincia de Pontevedra (IPESPO), Escola de Canteiros, 

Museo Provincial, Padroado de Turismo “Rías Baixas”, Caixa de anticipos de 

cooperación, e Xestión de recursos das entidades locais (ORAL), 

dependentes da mesma, é dicir, logo de ter en conta as transferencias 

internas. 

Os ingresos previstos do orzamento consolidado para o exercicio 2007 

ascenden a un total de 175.089.701,00 €, distribuídos do seguinte xeito: 

Deputación Provincial 48.972.000,00 € 

Escola Universitaria de Enfermería 420.000,00 € 

IPESPO 21.783.435,00 € 

Escola de Canteiros 820.949,00 € 

Museo Provincial 3.201.820,00 € 

Padroado de Turismo 3.222.990,00 € 

Caixa de Anticipos 2.020.000,00 € 

ORAL 6.285.000,00 € 

Total 186.726.194.00 € 

Transferencias internas - 11.636.493,00 € 

Total orzamento consolidado 175.089.701,00 € 

  
O total dos ingresos previstos representa un incremento total do 20% 

respecto dos do exercicio anterior, que, segundo se pode apreciar no 

seguinte cadro da distribución económica, afecta en maior ou menor medida 

a tódolos capítulos, pero ten especial repercusión nas operacións de capital 

que no seu conxunto fano no 46,6%. 

As transferencias internas corresponden a ingresos dos organismos 

autónomos procedentes da Deputación dos que 8.199.993 € corresponden a 

transferencias correntes e 3.436.500 € a transferencias de capital, 

distribuídos do seguinte xeito: 

 Transf. Cor. Transf. Cap. Total € 

Escola Universitaria de Enfermería 338.900 5.000 343.900 

IPESPO 650.000 1.400.000 2.050.000 

Escola de Canteiros 673.037 66.000 739.037 

Museo Provincial 2.346.566 728.000 3.074.566 

Padroado de Turismo 3.104.490 112.500 3.216.990 

Caixa de Anticipos 00 600.000 600.000 

ORAL 1.087.000 525.000 1.612.000 

Total 8.199.993 3.436.500 11.636.493 

    
Segundo se desprende do cadro anterior ó financiamento da Escola 

Universitaria de Enfermería, da Escola de Canteiros, do Museo Provincial e 

do Padroado de Turismo procede case exclusivamente das achegas que lles 

efectúa a Deputación. 

A distribución dos ingresos totais do orzamento consolidado conforme a 

clasificación económica, así como a súa comparación cos referidos ó 

exercicio 2006, é a que consta no seguinte cadro: 

Cadro nº 5      

DEPUTACIÓN DE PONTEVEDRA     
PRESUPOSTO DE INGRESOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Impostos Directos 9.742.820,00 6,7 7,1 10.437.160,00 6,0
II. Impostos Indirectos 9.804.760,00 6,7 10,0 10.781.470,00 6,2
III. Taxas e Outros ingresos 5.975.021,00 4,1 17,1 6.997.251,00 4,0

Ingresos tributarios 25.522.601,00 17,5 10,6 28.215.881,00 16,1
IV. Transferencias Correntes 86.097.628,00 59,1 12,9 97.203.835,00 55,5
V. Ingresos Patrimoniais 1.711.950,00 1,2 22,3 2.093.950,00 1,2

Total Operacións Correntes 113.332.179,00 77,7 12,5 127.513.666,00 72,8
  

VI. Alleamento Investimentos Reais 2.252,00 0,0 332990,9 7.501.206,00 4,3
VII. Transferencias de Capital 14.276.675,00 9,8 33,2 19.022.779,00 10,9
VIII. Variación Activos Financeiros 1.503.089,00 1,0 6,6 1.602.050,00 0,9
IX. Variación Pasivos Financeiros 16.680.000,00 11,4 16,6 19.450.000,00 11,1

Total Operacións de Capital 32.462.016,00 22,3 46,6 47.576.035,00 27,2

TOTAL INGRESOS 145.794.195,00 100,0 20,1 175.089.701,00 100,0

Segundo pode observarse, para o exercicio 2.007 a composición da facenda 

provincial mantén a tendencia do exercicio anterior encanto a que seguen 

sendo superiores os ingresos correntes ós procedentes das operacións de 

capital, aínda que con distinto signo na variación do peso relativo, mentres 

os correntes pasan do 77,7% ó 72,8%, diminuíndo en cinco puntos que se 

incrementan nos referidos a operacións de capital ó pasar do 22,3% ó 

27,2%. 

Logo dunha análise máis pormenorizada, vemos que: 

Os ingresos derivados das Operacións Correntes medran no seu conxunto 

un 12,5%, cunha apreciable dispersión segundo o capítulo considerado que 

vai desde o 7 % nos impostos directos ata o 22,3% nos de carácter 

patrimonial, sendo especialmente representativos, ó igual que nas restantes 

deputacións, os ingresos derivados das transferencias correntes que nutren 

neste caso algo más da metade do erario provincial, coas especificacións 

que para cada un se sinalan:  

O capítulo I, Impostos Directos ten unha previsión de ingresos de 10,4 M€, 

cun peso no conxunto do 6%, incrementando a previsión no 7,1% respecto 

a 2006, mantendo unha tendencia similar. O total da estimación de ingresos 

deste capítulo está integrado polos procedentes da cesión do I.R.P.F. 

(6,2M€) e dos do recargo do I.A.E.(4,2M€). 

O capítulo II, Impostos Indirectos, ascende a 10,8 M€, cun peso do 6,2% 

no conxunto, e un incremento en comparación a 2006 do 10%, manténdose 

na liña ascendente do exercicio anterior no que xa se incrementara nun 

5,3%. Dentro deste capítulo o maior importe corresponde a previsión de 

ingreso procedente  da cesión por I.V.E.,que ascende a 8,2M€ 

O capítulo III, Taxas e outros ingresos, contempla uns ingresos de 6,9 M€, 

mantendo unha contribución á facenda provincial do 4%, moi similar á do 

exercicio precedente, a pesar de verse incrementado no 17,1% con 

respecto daquel. A Deputación Provincial fai unhas estimacións totais de 

2,4M€, procedentes de diversas fontes, sendo os importes máis salientables 

os referidos ós prezos públicos por dirección e inspección de obras, 

960.000€, seguidos dos do conxunto das taxas como tal cualificadas con 

832.000 €. Os restantes ingresos deste capítulo (4,5 M€) corresponden ós 

distintos organismos autónomos, pero dun xeito significativo ó da Xestión 

de Recursos de Entidades Locais (ORAL) con 4,4 M€ referidos á recadación, 

tanto en voluntaria como en executiva dos tributos municipais. 

O conxunto destes primeiros tres capítulos agrúpanse baixo a denominación 

de  Ingresos de carácter tributario, ascendendo a un total de 28.215.881 

euros, e representan o 16,1% do orzamento de ingresos do ano 2007, un 

1,4 puntos menor que os do ano anterior a pesar de ser un 10,6% máis 

elevados. O conxunto destes ingresos representan unha presión fiscal, 

entendida como a contribución directa media por habitante ós orzamentos 

da Corporación Provincial na Provincia de Pontevedra, de 29,9 €, moi similar 

a media da do conxunto das de Galicia que é de 28,7 € por habitante. 

O Capítulo IV, Transferencias correntes, prevé uns ingresos de 97,2 M€, que 

representan o 55,5%, do financiamento dos orzamentos Provinciais, (sendo 

pois o capítulo que máis contribúe no conxunto dos ingresos ó igual que no 

exercicio anterior no que se elevara ó 59%), incrementándose respecto 

daquel nun 12,9%. Tal como queda sinalado, neste capítulo están 

integrados os ingresos dos distintos organismos autónomos referidos ás 

transferencias correntes internas da Deputación por importe total de 

8.199.993 €, que se compensan ó facer a análise en termos de orzamento 

consolidado. 

O importe estimado neste capítulo corresponde fundamentalmente ós 

ingresos correntes da Deputación Provincial (97 M€), dos que 92,7 M€ 

proceden da Administración Xeral do Estado en concepto de fondo 

complementario de financiamento, sendo resaltables, en menor grado, os 

de participación nos do Padroado de Apostas Deportivas (1,1 M€), os do 

convenio coa Consellería de Educación –Menores C. Infantil- (564.000 €), e 

os procedentes do FEDER, (523.350 €), para o proxecto “Redesanea”, e do 

FSE (576.647 €), para o proxecto “Mercurio”..  

No capítulo V.-Ingresos Patrimoniais estímanse 2 M€ de ingresos, contía 

superior a do ano anterior nun 22,3%, e cun peso relativo que apenas 

supera o 1 % do total de ingresos, que corresponden fundamentalmente a 

xuros de depósitos de contas en institucións de crédito. 

Os ingresos derivados das Operacións de Capital acadan un total de 

47,6M€ contribuíndo nun 27,2% no conxunto do erario provincial. Este 

importe supón un incremento do 46,6% en comparación co orzamento do 

2006, que resulta dun forte incremento principalmente nos procedentes do 

alleamento de investimentos reais como dos de transferencias de capital, 

como seguidamente se indica: 

O capítulo VI, Alleamento de investimentos reais contempla unha previsión 

de 7,5 M€ fronte ós apenas 2.000 € do orzamento anterior, pasando a ter 

un peso relativo do 4,3% dos orzamentos consolidados para o ano 2007. Os 

ingresos computados neste capítulo, practicamente na súa totalidade, 

corresponden ó I.P.E.S.P.O. como produto da venda de parcelas industriais. 

No capítulo VII, Transferencias de capital prevense 19 M€, acadando un 

incremento do 33,2% en comparación ós de 2006, que supoñen un 10,9% 

do total do orzamento de ingresos. Ó igual que o sinalado no capítulo IV, 

neste capítulo están integrados os ingresos dos distintos organismos 

autónomos referidos ás transferencias de capital internas da Deputación por 

importe total de 3.436.500 €, que se compensan ó facer a análise en 

termos de orzamento consolidado. 

Dos 19 M€ 16 M€ corresponden á Deputación Provincial e trátase de 

transferencias  finalistas, fundamentalmente dirixidas ó Programa Operativo 

Local (P.O.L.) procedentes da Unión Europea, 5,8 M€, da Administración do 

Estado, 1,3 M€, e 0,7 M€ dos concellos, e ó Plan Provincial de Cooperación 

que proceden da Admón. do estado (2,8 M€) e dos Concellos 1,5 M€. 

Tamén son salientables as achegas de distintos concellos para campos de 

fútbol, entre elas a achega do de Pontevedra (1,4 M€) para o “Novo 

Pasarón” Así mesmo son de destacar 2,9 M€  estimados polo I.P.E.S.P.O. 

repartidos entre o F.E.D.E.R., (1,9 M€) , e empresas privadas pola 

diferenza. 

O capítulo VIII, Variación de Activos financeiros recolle unha estimación de 

1,6 M€, cun incremento do 6,6%, que maioritariamente corresponden á 

Caixa de Anticipos, (1,3 M€), sendo os restantes da Deputación Provincial 

referidos a reintegro de anticipos ó persoal. 

No capítulo IX reflíctese a previsión de ingresos procedentes da Variación de 

Pasivos Financeiros, recollendo o importe das operacións de crédito a 

concertar, acadando un total de 19,4 M€, incrementándose no 16,6% 

respecto a 2.006, que supoñen o 11,1% do total dos ingresos 

orzamentarios. 

Distribúese o importe destes recursos entre a propia Deputación que prevé 

un total de 10,5M€, con destino a financiar investimentos conforme se 

indica na Memoria da Presidencia, e os restantes 8,9 M€ corresponden ó 

I.P.E.S.P.O. 

1.1.5. ANÁLISE PER CÁPITA DAS PRINCIPAIS MAGNITUDES DE INGRESOS 

No seguinte cadro elaborado ó efecto recóllense as principais magnitudes de 

ingresos tendo en conta a poboación provincial ó 01-01-2007 (provisional) 

co fin de efectuar unha análise conxunta das distintas fontes e a súa 

incidencia en cada Deputación: 

Cadro nº 6      
VARIABLES E RATIOS ECONÓMICO-FINANCEIRAS  
INGRESOS      
   Euros por habitante e porcentaxes 

 A Coruña Lugo Ourense Pontevedra Galicia 

Ingresos Totais (IT) 158,3 392,4 213,3 184,8 204,0
  
Ingresos Tributarios (ITR) 28,4 42,4 12,5 29,8 28,7
% ITR / IT 17,9 10,8 5,8 16,1 14,1
    
Transferencias Correntes (TC) 105,2 216,3 188,0 102,6 128,6
% TC / IT 66,5 55,1 88,2 55,5 63,0
    
Operacións Correntes (OC) 138,5 261,2 201,8 134,6 160,6
% OC / IT 87,5 66,6 94,6 72,8 78,7
    
Transferencias Capital (TDC) 9,6 30,7 11,1 20,1 16,1
% TDC / IT 6,1 7,8 5,2 10,9 7,9
    
Ingresos Financeiros (IF) 8,9 73,8 0,4 22,2 20,7
% IF / IT 5,6 18,8 0,2 12,0 10,2

Dos datos recollidos no precedente cadro, en termos per cápita, pódese 

observar: 

Os ingresos totais dos orzamentos das entidades provinciais de Galicia 

representan en termos absolutos un montante de 204 €/Habitante, cun 

incremento de 5 € con respecto do exercicio anterior. Non obstante 

apréciase que esta ratio é moi distinta segundo a provincia analizada, 

mentres os orzamentos de Lugo estiman 392,4 €, cun forte descenso (54€), 

segue a ser a de maior ratio, a de Ourense séguelle en orde con 213,3 € 

por cada un dos seus  habitantes, trala baixa tamén de 15 €; en Pontevedra 

representan 184,8 €, logo dun incremento de 30 €, e na Coruña supoñen 

158.3 €, subindo tamén 10 € por habitante, seguindo a ocupar o último 

lugar neste ránking, que contrasta co feito de ser, como queda recollido, a 

que ten o orzamento total máis grande, pero tamén é a máis poboada. 

Estes resultados son distintos segundo a fonte da que procedan os ingresos, 

así: 

O resultado en ingresos tributarios indícanos que a repercusión na 

presión fiscal directa representa por cada galego ascende á 28,7 €, apenas 

un euro máis que en 2006, se ben seguen sendo os lugueses os que máis a 

soportan con 42,4€, (a pesar de sela única que baixa neste ano –6€-), case 

o cuádruplo dos ourensáns (12,5 €), manténdose en torno a media tanto na 

Coruña  como en Pontevedra con 28,4 e 29,8 €, respectivamente. 

En transferencias correntes os importes resultantes dos orzamentos de 

Lugo e Ourense, con 216,3 € e 188 € por habitante, son os que superan 

amplamente o resultado para a media de Galicia de 128,6 €/Hab., 

quedando as outras dúas provincias por debaixo. 

Así os ingresos por operacións correntes, compostas fundamentalmente 

pola suma das dúas agrupacións anteriores, mantéñense na mesma liña 

que estas, elevándose en Lugo a 261,2 €, en Ourense a 201,8 €, mentres 

que en Coruña e Pontevedra quedan por debaixo da media de Galicia 

(160,6€/Hab.), con 138,5 e 134,6 €, respectivamente. 

O resultado das transferencias de capital reflicte que a media de ingresos 

previstos nas catro provincias é de 16,1 €/Hab., encabezado pola 

Deputación de Lugo con 30,7, seguida de Pontevedra con 20,1 €, e queda 

por debaixo da media Ourense e A Coruña con 11,1 e 9,6 € por habitante. 

Os ingresos financeiros, suma dos capítulos VIII e IX, revelan que é 

Ourense a única Deputación que non ten practicamente ingresos derivados 

desta fonte (0,4 €/hab.), todo o contrario da de Lugo na que se contempla 

a maior contía  con 73,8 €/hab., case catro veces a media de Galicia 

(20,7€), a longa distancia de Pontevedra con 22,2 e da de Coruña con 8,9 € 

por habitante. 

1.2. GASTOS 

O orzamento de gastos para as catro deputacións, reflectido no cadro nº 7 e 

gráfico nº 8, presenta a mesma cifra que o de ingresos ao presentarse 

equilibrados inicialmente, coa seguinte estrutura de gastos: o 51,1% son 

gastos de operacións correntes e o 48,9% restante son de operacións de 

capital. Como xa se viu para os ingresos o aumento do volume 

orzamentario foi modesto, dun 3% para o total de gastos, aínda que non 

houbo unanimidade de crecemento en todos os capítulos, xa que medraron 

os capítulos de gastos de persoal, e sobre todo o de xuros no agregado dos 

correntes, mentres que nos de capital medran todos agás o de 

investimentos reais . 

Esta proporción dos gastos de diferente natureza, moi nivelada, é similar a 

do exercicio 2006, no orzamento inicial, presentando ambos agregados 

incrementos interanuais cativos, algo superior no caso dos gastos de 

capital, co 4,2%. 

No agregado de gastos por operacións correntes o capítulo I, de ggaassttooss  

ddee  ppeerrssooaall,, representa o 22,5% do total e experimenta para o orzamento 

total das catro deputacións un crecemento maior que o total de gastos , o 

que lle fai medrar case un punto o seu peso porcentual, ao comparalo co do 

ano anterior. 

O capítulo II, Compra de bens correntes e servizos, representa o 16,5% do 

total de gastos e diminúe nun 2,9% respecto a 2006 constatando unha 

contención deste tipo de gastos; os gastos de funcionamento das entidades 

provinciais, ámbolos dous capítulos I e II , representan o 39% do total de 

gastos sen variación no seu peso porcentual na estrutura de gastos 

respecto do orzamento de 2006, aínda o crecemento do 2,8% do seu 

importe. 

O capítulo III, de Xuros increméntase de xeito acusado cunha porcentaxe 

do 79,3% respecto da cifra de 2006, orixinada pola suba dos tipos de xuros, 

o que fai que este tipo de gastos vinculados ás operacións de crédito 

repercutan en maior medida na composición dos gastos, xa que pasan de 

representar o 1,7% do total en 2006 ao 2,9% no orzamento inicial de 2007. 

 

Cadro nº 7      
TOTAL DEPUTACIÓNS      
PRESUPOSTO DE GASTOS      
    (Euros) 

CAPITULOS 
2006  Increm. % 2007  

IMPORTE % Interanual IMPORTE % 

I. Gastos de Persoal 118.683.044,40 21,6 7,4 127.464.928,80 22,5
II. Compra de Bens Corr. E Servizos 96.036.379,70 17,5 -2,9 93.249.220,83 16,5
III. Intereses 9.274.367,53 1,7 79,3 16.628.965,15 2,9
IV. Transferencias Correntes 59.524.109,44 10,8 -13,5 51.507.613,18 9,1

Total Operacións Correntes 283.517.901,07 51,7 1,9 288.850.727,96 51,1
   

VI. Investimentos Reais 169.897.786,59 31,0 -4,3 162.665.055,92 28,8
VII. Transferencias de Capital 72.875.817,03 13,3 14,2 83.200.383,43 14,7
VIII. Variación Activos Financeiros 4.754.270,25 0,9 2,7 4.882.888,44 0,9
IX. Variación Pasivos Financeiros 17.855.422,07 3,3 44,8 25.857.803,23 4,6

Total Operacións de Capital 265.383.295,94 48,3 4,2 276.606.131,02 48,9

TOTAL GASTOS 548.901.197,01 100,0 3,0 565.456.858,98 100,0

As Transferencias correntes, capítulo IV, nas que inclúense ademais das 

outorgadas polas facendas provinciais aos concellos, familias, empresas e 

entidades sen fin de lucro, as dirixidas a financiar os gastos correntes dos 

organismos autónomos existentes no eido provincial en Galicia, redúcense 

nun 13,5% respecto a 2006, baixando case dous puntos o seu peso 

porcentual no total dos gastos dun 10,8% en 2006 pasan a significar o 

9,1% no orzamento inicial de 2007. 

Os gastos previstos para sustentar as operacións de capital para o 

conxunto das catro deputacións medran nun 4,2% desde 2006, mantendo 

unha proporción similar á do ano anterior na estrutura orzamentaria co 

48,9%. 

Os Investimentos reais, capítulo VI, é o capítulo de maior peso porcentual 

na estrutura de gastos das catro deputacións co 28,8% aínda que perdeu 

peso respecto ao ano anterior, máis de dous puntos porcentuais polo 

descenso experimentado nestes gastos ( 4,3%). 

As Transferencias de capital, capítulo VII, representan o 14,7% do total a 

gastar polas catro deputacións observándose un crecemento do 14,2%, 

polo que podería deducirse unha reorientación dos investimentos do 

capítulo VI ao VII, ou unha maior aposta polos investimentos levados a 

cabo polas propias entidades locais, concellos na súa maioría que son os 

principais destinatarios destes gastos. Así obsérvase que o agregado 

intermedio IInnvveessttiimmeennttooss,, ámbolos dous capítulos xuntos, reduce en sete 

décimas a súa importancia no volume de gastos, aínda que segue a ser o 

destino principal dos seus gastos, pasando dunha porcentaxe sobre o total 

do 44,2% en 2006 ao 43,5% do orzamento inicial de 2007, experimentando 

un moderado incremento do 1,3% inferior ao do conxunto do orzamento. 

A Variación de activos financeiros non varía a súa porcentaxe no orzamento 

ao comparalo ao de 2006, e segue sen chegar nin ao 1% do total de gastos 

pese a mostrar un crecemento do 2,7%. 

A Variación de pasivos financeiros, capítulo IX, representa xa o 4,6% do 

total de gastos en 2007 xa que medrou significativamente desde o de 2006 

en máis de oito millóns de euros o que porcentualmente é o 44,8%, 

pasando dos 17,9 millóns de 2006 aos 25,9 M€  que se ten previsto destinar 

á anualidade de amortizacións polos préstamos recibidos pendentes e os 

previstos concertar nesta anualidade, co que a Carga financeira, os 

capítulos de xuros e variación de pasivos financeiros, o III e o IX, 

representan xa o 7,5% do total de gastos en 2007, o que son 2,6 puntos 

porcentuais máis que en 2006, orixinados como xa se dixo pola carestía dos 

tipos de xuros e polo incremento das anualidades de amortizacións das 

operacións de préstamo de anos anteriores, que nalgúns casos 

concertáronse cun ano de carencia oi máis. 

1.2.1. ORZAMENTO DE GASTOS DA DEPUTACIÓN DA CORUÑA 

O orzamento de gastos da Deputación da Coruña medra nun 7,4% pasando 

dos 166,8 M€ en 2006 aos 179, 2 de 2007, como se reflicte no cadro nº 8, 

manifestando tódolos capítulos crecementos, agás o leve descenso 

consignado no capítulo VIII. 

A composición dos gastos é similar á do ano anterior, aínda que se 

incrementa case nun punto a proporción dos gastos correntes xa que 

medran máis que o total , concretamente nun 9,5%. Así a distribución entre 

os gastos orixinados por operacións correntes e os de capital é a seguinte: 

o 55,4% destinarase a atender os correntes e o 44,6% restante atenderá 

aos gastos de capital, que medran un 5% no seu conxunto. 

O total de operacións correntes de gastos ascende a  99,2 M€ cifra 

superior en 8,6 millóns a de 2006, agregado no que se atopan o seguinte 

detalle de capítulos da clasificación económica de gastos: 

Os Gastos de persoal, capítulo I, ascende a 33,8 M€, reflectindo unha 

moderación na súa consignación ao medrar por debaixo do total do 

orzamento, nun 4,2%, reducindo lixeiramente a proporción ou peso 

porcentual na estrutura de gastos xa que pasou de representar o 19,5% en 

2006 á actual porcentaxe de 18,9%, aínda que segue a ser o segundo 

capítulo no destino dos gastos por detrás das transferencias de capital como 

xa se observaba nos últimos anos. 

 
Cadro nº 8      
DEPUTACIÓN DA CORUÑA      
PRESUPOSTO DE GASTOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Gastos de Persoal 32.490.888,00 19,5 4,2 33.843.081,00 18,9
II. Compra de Bens Corr. e Servizos 31.121.903,00 18,7 7,9 33.585.546,00 18,7
III. Intereses 3.081.933,00 1,8 51,7 4.676.671,00 2,6
IV.Transferencias Correntes 23.959.178,00 14,4 13,3 27.142.371,00 15,1

Total Operacións Correntes 90.653.902,00 54,3 9,5 99.247.669,00 55,4
   

VI. Investimentos Reais 26.788.622,00 16,1 3,5 27.718.532,00 15,5
VII. Transferencias de Capital 38.026.790,00 22,8 6,0 40.299.355,00 22,5
VIII. Variación Activos Financeiros 2.022.606,00 1,2 -1,6 1.990.198,00 1,1
IX. Variación Pasivos Financeiros 9.357.500,00 5,6 6,5 9.969.516,00 5,6

Total Operacións de Capital 76.195.518,00 45,7 5,0 79.977.601,00 44,6

TOTAL GASTOS 166.849.420,00 100,0 7,4 179.225.270,00 100,0



 

37 

Segundo se recolle na Memoria da presidencia e nos Informes da 

Intervención xeral e económico financeiro formulados polos órganos 

correspondentes da Deputación da Coruña, as retribucións integras do 

persoal funcionario, laboral e eventual ao servizo desa deputación 

experimentan un incremento do 2%, incluíndo ademais unha consignación 

de 555.900 euros para atender aos gastos que poida levar consigo a 

reorganización administrativa e as reclasificacións que comporte, recollendo 

ademais a nova determinación do importe das pagas extraordinarias, 

previstas con carácter xeral na normativa básica, xunto á consignación de 

5.100 euros como fondo social adicional para prestacións sociais de 

asistencia social. 

O capítulo II, Compra de bens correntes e servizos presenta unha 

porcentaxe sobre o total de gastos similar á dos gastos de persoal, 18,7%, 

experimentando un incremento lixeiramente superior ao do total do 

orzamento, 7,9%. Así, os gastos de funcionamento da entidade provincial, 

os de persoal mais os derivados da compra de bens de consumo e 

mantemento dos servizos e bens da deputación ascenden a 67,4 M€ 

representando o 37,6% do total dos destinos dos fondos do orzamento da 

deputación. 

O capítulo III, Xuros é o que maior crecemento reflicte xa que medra nun 

51,7% pasando dos 3,1 millóns en 2006 aos 4,7 millóns do orzamento 

inicial de 2007, capítulo no que o concepto de maior volume constitúeno os 

xuros dos préstamos, de xeito que se eleva o peso deste capítulo na 

estrutura de gastos en sete décimas, ata o 2,6% actual. 

No informe do Interventor xeral que se xunta á presentación do orzamento 

da Deputación da Coruña, analízase a continuación os gastos derivados da 

débeda, facendo expresa mención ás novidades normativas relativas ao 

crédito local, destacando as condicións para concertar operacións de crédito 

a longo prazo sen necesidade de autorización, cambiando o límite de carga 

financeira anual establecido no 25% dos recursos correntes liquidados, por 

outro que se concreta no 110% igualmente do total dos recursos correntes 

liquidado,s pero con respecto ao volume do capital vivo das operacións de 

crédito vixentes a corto e longo prazo, manténdose invariable a exixencia 

pola que o aforro neto sexa en todo caso de signo positivo. A débeda a 

concertar en 2007 representa o 6,1% dos recursos de carácter ordinario 

previstos no orzamento inicial. 

Coa apelación ao crédito de 9,5 millóns de euros de 2007 se conclúe que 

logo dun importante crecemento entre 1997 e 1999, seguido dunha 

moderación do aumento nos anos seguintes, a débeda viva prevista ao final 

de 2007 será de 100,9 millóns de euros o que supón o 72,6% dos recursos 

liquidados por operacións correntes do exercicio 2005. 

Chegando a que a carga financeira teórica anual representa o 11,3% sobre 

os recursos liquidados do exercicio anterior, o que supón un incremento de 

1,6 puntos porcentuais con respecto ao exercicio anterior. 

O capítulo IV, as Transferencias correntes, presentan un crecemento case 

do dobre que o total de gastos, co aumento do seu peso na estrutura de 

gastos de case un punto , pasando do 14,4% en 2006 a representar o 

15,1% do total a gastar en 2007, cun aumento de 3,2 millóns de euros ata 

chegar aos 27,1 millóns da consignación inicial en 2007. As transferencias 

correntes de maior importe son as destinadas aos concellos da provincia 

que acadan a cifra de 11,3 millóns de euros experimentando un crecemento 

de 1,5 millóns desde 2006, seguidas das transferencias a familias e 

institucións sen fin de lucro cun importe de 11 millóns de euros e un 

crecemento de 1,12 millóns , e as destinadas aos consorcios, que ascenden 

a 4,7 millóns que comprenden as destinadas á achega desa deputación ao 

Consorcio provincial contra incendios e salvamento, ao consorcio de 

Promoción da música da Coruña e ao Auditorio de Galicia de Santiago de 

Compostela.  

O total por operacións de capital,  ascende a 80 M€, agregado que 

experimenta un crecemento menor ao dos gastos correntes co 5% de 

aumento, manifestando todos os capítulos un incremento agás o de 

variación de activos financeiros. Os Investimentos reais, capítulo VI 

presenta un crecemento do 3,5%, que fai que perda seis décimas 

porcentuais na estrutura de gastos ao crecer en menor proporción que o 

total do orzamento, pasando de representar o 16,1% en 2006 ao 15,5% en 

2007, cun importe de 27,7 M€ . 

Entre os investimentos provinciais en edificios, se recollen dotacións para 

completar a restauración do Mosteiro de Caaveiro e para obras 

diferenciadas nos seguintes edificios provinciais: Fogar infantil Emilio 

Romay, IES Puga Ramón, IES Calvo Sotelo, Fogar infantil de Ferrol, Pazo 

provincial. 

A consignación en Plans provinciais en 2007 é a que segue: 

Anualidade 2007 do Plan de dinamización da Costa da Morte, expropiacións 

en estradas provinciais, mantense a dotación para “proxectos de 

modernización da administración local”, continúase coa consignación do 

Plan de instalacións de pequenas depuradoras de augas residuais, para o 

Programa Operativo Local (POL) un total de 7 millóns de euros o concepto 

de maior importe neste capítulo, para o Plan de travesías e para o Plan de 

vías provinciais.   

 Plan de obras e servizos (POS), rede viaria local, programa operativo local 

(POL), Plan de modernización da administración local, plans de dinamización 

turística da Costa da Morte, de Ferrol e Ortegal e da calidade turístico de 

Portodemouros xunto aos plan da propia deputación, de vías e obras 

provinciais, de depuración de augas residuais en pequenos núcleos e plan 

especial de herba artificial nos campos de fútbol. 

As Transferencias de capital, capítulo VII, nas que figuran un total de 

40,3M€ o que supón un crecemento do 6% respecto da cifra de 2006 cunha 

similar porcentaxe na estrutura de gastos, sendo o capítulo de maior peso 

porcentual co 22,5% do total de gastos. As entidades locais, principalmente 

os concellos son as beneficiarias principais das transferencias de capital da 

Deputación da Coruña , como no caso das correntes, cunha consignación de 

33,7 millóns de euros (o 83,6% das transferencias de capital), seguidas 

polas transferencias de capital con destino ás familias e institucións sen fin 

de lucro, que se estiman en 5,6 millóns de euros. Entre as transferencias 

dedicadas aos concellos a consignación ao Plan de Obras e servizos 

aumenta en 0,5 millóns para acadar un importe de 22,6 millóns de euros, e 

o resto das subvencións aos concellos desagréganse nas seguintes 

principais finalidades: servizos sociais, protección civil, actividades culturais, 

actividades deportivas, campos de fútbol de herba artificial, e acción 

comunitaria. 

Así, o agregado intermedio Investimentos, os capítulos VI e VII ascenden a 

68 millóns de euros que representan o 38% do total de destinos dos fondos 

do orzamento da deputación experimentando un lixeiro descenso na 

estrutura de gastos xa que medraron en menor proporción que o total, cun 

4,9% de incremento, aínda que medraron en 3,2 millóns de euros . 

Os Activos financeiros, capítulo VIII, representan tan só o 1,1% do total de 

gastos cun lixeiro descenso do 1,6%, capítulo no que se recollen a dotación 

para anticipos de pagamentos ao persoal desa deputación xunto coa achega 

de 1,1M€  ao recinto feiral da Coruña “IFECO” como achega fundacional, e a 

subscrición dunha ampliación de capital de AFIGAL de 0,4M€ . 

Os Pasivos financeiros, capítulo IX, representan o 5,6% do total de gastos 

ao igual que en 2006 ao medrar dun xeito similar ao total, sendo o total das 

anualidades de amortizacións de préstamos pendentes de 10 M€ . 

Conclúese que a estrutura de gastos deste orzamento non variou 

significativamente ao comparala coa de 2006 cun incremento moderado do 

7,4% sendo os gastos de funcionamento (37,6%) e os investimentos (38%) 

os principais destinos dos gastos da entidade provincial. 

1.2.2. ORZAMENTO DE GASTOS DA DEPUTACIÓN DE LUGO 

O orzamento consolidado de gastos, tal como se reflicte no cadro nº 9, é de 

139,3 M€  dos que 7,8 millóns de euros corresponden ao orzamento do 

Instituto lucense de desenvolvemento económico e social  (INLUDES) e 

31,4 corresponden á Sociedade urbanística provincial, cunhas transferencias 

ou operacións internas de 9,5 millóns de euros, sendo 7,3 deles 

transferencias da deputación ao INLUDES e 2,3 á sociedade urbanística. 

Como xa se viu no apartado de ingresos o orzamento consolidado da 

Deputación de Lugo presenta un descenso de case 20 millóns de euros, o 

12,4% menos que o de 2006, aínda que este descenso soamente 

produciuse no da deputación que pasou dos 145,1 millóns de euros en 2006 

aos 109,6 de 2007, o que é o 24,5% menos, manifestando os entes dela 

dependentes evolucións á alza, 0,3% no INLUDES, presentando a sociedade 

urbanística un orzamento maior que o dobre de 2006 pasando dos 14 

millóns de 2006 aos 31,4 en 2007. 

Feitas estas consideracións relativas ao total do orzamento consolidado 

analízase a continuación o orzamento de gastos, que presenta unha 

estrutura de menor diverxencia entre os gastos de natureza corrente e os 

de capital que en 2006, cunha porcentaxe de gastos derivados de 

operacións correntes do 41,3%, e o 58,7% restante para gastos de capital, 

fronte ao 38,7% e 61,3% restante respectivamente do orzamento 

consolidado de 2006. 

Cadro nº 9      

DEPUTACIÓN DE LUGO      
PRESUPOSTO DE GASTOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Gastos de Persoal 27.348.938,65 17,2 8,3 29.625.473,75 21,3
II. Compra de bens Corr. e Servizos 22.467.563,26 14,1 -33,0 15.048.815,01 10,8
III. Intereses 2.754.314,53 1,7 115,0 5.921.036,15 4,3
IV. Transferencias Correntes 8.891.903,44 5,6 -22,5 6.890.469,22 4,9

Total Operacións Correntes 61.462.719,88 38,7 -6,5 57.485.794,13 41,3
    

VI. Investimentos Reais 86.935.570,86 54,7 -27,0 63.490.874,53 45,6
VII. Transferencias de Capital 3.393.728,00 2,1 19,2 4.046.282,00 2,9
VIII. Variación Activos Financeiros 378.899,25 0,2 1,7 385.277,24 0,3
IX. Variación Pasivos Financeiros 6.851.987,26 4,3 102,8 13.896.736,78 10,0

Total Operacións de Capital 97.560.185,37 61,3 -16,1 81.819.170,55 58,7

TOTAL GASTOS 159.022.905,25 100,0 -12,4 139.304.964,68 100,0

O total de operacións correntes achégase a 57,5 M€ e manifesta un 

descenso menor que o total do orzamento cun descenso do 6,5%, 

destacando que soamente descenden os capítulos II e IV. 

O capítulo I, Gastos de persoal, representa o 21,3% do total do orzamento 

de gastos cun incremento interanual do 8,3%, o que lle fai ganar peso 

porcentual, con catro puntos máis que en 2006 , presentando incrementos 

tanto no orzamento da deputación como nos orzamentos dos OO.AA. 

O capítulo II, Compra de bens correntes e servizos, perde case catro puntos 

porcentuais na estrutura de gastos ao comparalo co 2006 xa que ten unha 

porcentaxe de 10,8% do total de gastos, presentando un forte descenso do 

33%, pasando dos 22,5 M€ en 2006 aos 15 de 2007. Este descenso é 

ocasionado soamente pola importante redución no organismo autónomo 

Sociedade urbanística no que este capítulo variou en maior proporción dos 

8,7 millóns de euros en 2006 aos 0,7 de 2007. No tocante ao orzamento da 

corporación provincial se reflicte unha alza, que tal como se reflicte na 

Memoria da presidencia que acompaña aos orzamentos da deputación, este 

capítulo ascende  nun millón de euros, destinando 2,2 millóns de euros “á 

partida destinada a reparacións de camiños” do total de 12,1 millóns.  

Así, os Gastos de funcionamento, capítulos I e II pasaron dos 49, 8 millóns 

de euros en 2006 aos 44,7 M€ en 2007, aínda que cunha porcentaxe sobre 

o total do orzamento consolidado de gastos similar do 31,3% en 2006 e 

32,1% en 2007.   

O capítulo dedicado aos XXuurrooss das operación de préstamo da débeda, 

capítulo III é o de maior variación porcentual do orzamento de gastos cun 

importe maior que o dobre do consignado en 2006, pasando dos 2,8 M€ en 

2006 aos 5,9 M€ en 2007, cunha clara ganancia de peso relativo na 

estrutura de gastos con máis de dous puntos porcentuais por encima do ano 

anterior, chegando a representar o 4,3% do total de gastos, sinalando que 

no orzamento da entidade provincial medran nun 25,8% tendo en conta tal 

como se expresa na Memoria anteriormente citada que “para o cálculo da 

carga financeira optouse pola opción máis prudente, considerándose, tanto 

a operación pendente do orzamento anterior como a que figura neste, como 

formalizadas desde o primeiro día”.  É no orzamento da sociedade provincial 

de urbanismo onde unha vez máis, se experimenta a maior variación 

pasando dos 0,4 millóns de euros deste capítulo en 2006 aos 2,9 millóns 

deste ano 2007. 

As Transferencias correntes, capítulo IV, experimentan un descenso 

interanual do 22,5% no orzamento consolidado, xa que pasan dos 8,9 

millóns de 2006 aos 6,9 M€ de 2007 cunha mingua no peso relativo sobre o 

total de gastos , variando do 5,6% de 2006 ao 4,9% en 2007 . Sen 

embargo, tal como se expresa na Memoria, estas transferencias aumentan 

en 3,5 millóns no orzamento da deputación, sinalando que a transferencia 

ao INLUDES aumenta levemente, dos 7,2 millóns aos 7,3 de 2007 sendo as 

destinadas á Sociedade urbanística as de maior crecemento pasando de 0,6 

millóns de euros en 2006 aos 2,3 M€ de 2007. 

Da desagregación por artigos obsérvase que dos 16,1 millóns de euros de 

capítulo IV no orzamento da deputación, aparte das xa mencionadas 

subvencións aos OO.AA. 6,4 millóns irán a familias e institucións sen fin de 

lucro , e soamente 0,1 M€ a entidades locais. 

O total de gastos derivados de operacións de capital ascenden a 81,8 

millóns de euros cun descenso maior que o total de gastos do 16,1%, polo 

que redúcese o peso relativo destes gastos no total pasando do 61,3% en 

2006 ao 58,7% de 2007, aínda que esta mingua soamente se debe ao 

descenso no capítulo VI, de investimentos reais que pasou de ter unha 

porcentaxe superior á metade de gastos en 2006 ao 45,6% en 2007, cun 

descenso do 27% e con 23,4 millóns menos neste capítulo que en 2006.   

Os investimentos descenderon no orzamento consolidado dos 86,9 M€  aos 

63,5, M€ isto é, 23,4 M€ menos que en 2006, sendo no orzamento da 

propia deputación onde se manifestou o descenso a menos da metade do 

consignado no orzamento inicial do ano anterior, xa que era de 85,4 M€ e 

no orzamento aquí presentado ten unha cifra de 42 M€, sen case variar no 

orzamento do INLUDES, e manifestando na Sociedade provincial de 

urbanismo a maior variabilidade respecto de 2006, xa que os investimentos 

previstos inicialmente eran de 0,3 M€ e en 2007 ascenden a 20,4 M€ con 

destino principal ás áreas industriais de trinta e dous concellos da provincia 

coa finalidade de tramitación, adquisición de terreos, urbanización e 

servizos nas áreas industriais. 

No orzamento  da propia deputación exprésase que o maior importe en 

2006 era por mor do “Plan rede viaria da provincia e proxectos singulares” e 

que sen contar o mencionado Plan o investimento crece en máis de 6 M€, 

coa seguinte desagregación: Plans provinciais 14,1 M€ dos que 6,9 M€ 

corresponden a sección xeral, 7,1 millóns ao POL e 0,1 M€ ao FCL, 

presentando os artigos 62 e 63 de investimento novo e de reposición 

asociado ao funcionamento operativo dos servizos tres millóns de euros, a 

expropiacións e obras diversas 13 M€ (nos que destacan os 2 M€ destinados 

á construción do Edificio de enxeñería técnica de Obras públicas e 1,9 para 

a urbanización da rúa Pedáneo Xoan Diego, rúa da Fonte), a honorarios 

redacción e dirección 0,8 M€, e 11 M€ ao Plan da deputación de 

conservación e mellora de camiños con 3,9 millóns máis que en 2006.   

O capítulo VII, de Transferencias de capital presenta un aumento do 19,2%, 

aínda que supón o 2,9% na estrutura de gastos, sendo a deputación na que 

este capítulo ten menor peso relativo na estrutura dos gastos, no que a 

partida que crece no da deputación é debida ao programa de teleasistencia. 

No orzamento do INLUDES estas transferencias aumentan 

considerablemente pasando dos 5 mil euros en 2006 aos 0,5 millóns en 

2007 destinadas ás familias e institucións sen fin de lucro. Unha vez máis 

obsérvase a clara preponderancia no agregado intermedio Investimentos, 

capítulos VI e VII, dos primeiros deles, co que se conclúe o particular xeito 

de organizar estes gastos, nesta corporación provincial, neste caso 

directamente asumidos pola propia deputación fronte aos da deputación da 

Coruña no outro extremo no que do total dos investimentos , as 

transferencias, sobre todo aos concellos, superan amplamente o consignado 

como investimentos reais da propia deputación, os directos. 

A Variación de activos financeiros, capítulo VIII, de anticipos de pagamentos 

ao persoal case non varía desde 2006 e segue a presentar un escaso peso 

porcentual na estrutura de gastos, co 0,3%. 

A Variación de pasivos de capital, capítulo IX, no que se recollen  as 

partidas necesarias para facer fronte ás obrigas de amortización da débeda, 

crecen espectacularmente respecto de 2006, xa que pasan de 6,9 M€ en 

2006 aos 13,9, M€ co que o seu peso porcentual sobre o total de gastos 

increméntase tamén a máis que o dobre do de 2006 ata o 10% do actual 

orzamento inicial. A maior diferenza respecto a 2006 atópase no orzamento 

da Sociedade urbanística provincial no que este capítulo presenta un 

importe de 6,4 millóns de euros, o 20% do seu orzamento, mentres que en 

2006 non había aínda imputación prevista neste capítulo. 

Finalmente, conclúese o importante descenso nos investimentos da 

deputación provincial compensados en parte polo aumento considerable do 

orzamento da Sociedade urbanística provincial. 

1.2.3. ORZAMENTO DE GASTOS DA DEPUTACIÓN DE OURENSE 

O orzamento consolidado ascende a 71.836.923,30 euros dos que 

71.707.947,45 euros corresponden ao da propia deputación, o Instituto 

ourensán de desenvolvemento económico INORDE cifra en 2.782.398,12 

euros o seu orzamento e o Padroado provincial de Turismo consigna 

287.000 euros, cunhas operacións internas de 2.940.422,77 euros. 

A cifra de total de gastos do orzamento consolidado, tal como se reflicte no 

cadro nº 10, redúcese nun 7% respecto a 2006 e presenta unha estrutura 

de gastos moi diverxente xa que o 81% será o gasto derivado de 

operacións correntes, e soamente o 19% restante dedicarase a gastos de 

capital. 

No agregado de gastos de natureza corrente ao contrario que o total do 

orzamento, se manifesta un crecemento, neste caso do 9,4% polo que se 

acusa máis a diferenza entre os gastos correntes e os de capital, xa que 

pasa de ter un conxunto de gastos dos capítulos I ao IV do 68,8% en 2006 

ao 81% actual, o crecemento destes gastos é xeneralizado xa que todos os 

capítulos presentan maiores importes que os de 2006. 

Os gastos correntes tamén son os de maior peso nos OO.AA. xa que no 

INORDE representan o 64,9% e no padroado de Turismo son a totalidade. 

O capítulo I, Gastos de persoal, representan o 35,9% do total do orzamento 

consolidado cun incremento interanual do 8,3% o que lle fai ganar cinco 

puntos porcentuais na estrutura de gastos desde 2006, manifestando no 

Informe de Intervención que as retribucións do persoal experimentan un 

incremento do 2% sobre as do 2006, máis o incremento adicional do 

complemento específico nas pagas extras. 

O capítulo II, Compra de bens correntes e servizos ao igual que o anterior 

tamén presenta un crecemento interanual, aínda que menor, incrementando 

tamén a súa porcentaxe sobre o total de gastos, pasando de representar o 

28,5% do total previsto en 2006 ao 32,3% do orzamento inicial de 2007. 

Cadro nº 10      

DEPUTACIÓN DE OURENSE      
PRESUPOSTO DE GASTOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Gastos de Persoal 23.782.818,75 30,8 8,3 25.758.006,05 35,9
II. Compra de Bens Corr. e Servizos 21.982.166,44 28,5 5,4 23.174.997,82 32,3
III. Intereses 1.684.525,00 2,2 68,5 2.838.666,00 4,0
IV. Transferencias Correntes 5.712.204,00 7,4 12,0 6.399.552,96 8,9

Total Operacións Correntes 53.161.714,19 68,8 9,4 58.171.222,83 81,0
    

VI. Investimentos Reais 19.194.858,73 24,9 -58,4 7.993.837,39 11,1
VII. Transferencias de Capital 3.061.154,03 4,0 21,0 3.703.349,43 5,2
VIII. Variación Activos Financeiros 189.065,00 0,2 9,0 206.013,20 0,3
IX. Variación Pasivos Financeiros 1.627.884,81 2,1 8,3 1.762.500,45 2,5

Total Operacións de Capital 24.072.962,57 31,2 -43,2 13.665.700,47 19,0

TOTAL GASTOS 77.234.676,76 100,0 -7,0 71.836.923,30 100,0

Os gastos de funcionamento, a suma dos capítulos I e II, presentan un peso 

excesivo na estrutura de gastos do orzamento consolidado, xa que teñen 

unha porcentaxe do 68,1% do total de gastos, nove puntos porcentuais 

máis que en 2006, e moi superior ao das outras deputacións. 

O capítulo III, Xuros derivados das operacións de préstamo increméntase 

de xeito acusado ao comparalos cos de 2006, nun 68,5%, pasando a 

representar o 4% do seu orzamento de gastos 

As Transferencias correntes  tamén aumentan desde 2006 nunha porcentaxe 

do 12% pasando de representar o 7,4% do seu orzamento consolidado ao 

8,9% actual. O total destas no orzamento consolidado ascende a 6,4 M€, xa 

que non figuran as da deputación aos OO.AA: 2,6 M€ son destinados ao 

INORDE e 0,1 M€ ao Padroado de Turismo. Estas desagréganse segundo a 

clasificación económica por artigos do seguinte xeito: 0,3 M€ á Universidade 

Nacional a distancia (UNED) e outros 0,3 M€ á Universidade de Vigo, 2,2 M€ 

son subvencións ás entidades locais (concellos, mancomunidade de 

Celanova e Consorcios) e os 4,8 M€ restantes son para familias e 

institucións sen fin de lucro. 

O agregado de gastos de capital ascende a 13,7 M€ o que reflicte un forte 

descenso do 43,2% que fai que este conxunto de gastos perdan 12 puntos 

porcentuais na estrutura orzamentaria de gastos, debido soamente ao 

descenso manifestado no capítulo VI, de IInnvveessttiimmeennttooss  rreeaaiiss que se reduce 

en máis que á metade do ano anterior, xa que pasa dos 19,2 M€ en 2006 

aos 8 M€ do orzamento consolidado de 2007 coa conseguinte redución no 

peso relativo deste capítulo, que pasou de ter unha porcentaxe do 24,9% 

en 2006 a soamente o 11,1% en 2007, debido a que non figuran 

investimentos no Plan Operativo Local (POL) xa que segundo a Memoria da 

Presidencia “inicialmente o Estado o suprime para o ano 2007” e tampouco 

o Plan de infraestrutura deportiva. 

A desagregación dos Investimentos é a seguinte: 5,5 M€ é a dotación para 

o Plan de cooperación provincial (base) que é investimento novo en 

infraestrutura e bens de uso xeral, cun investimento novo asociado ao 

funcionamento operativo dos servizos provinciais de 1,3 M€ e 0,9 M€ no 

investimento de reposición asociado ao funcionamento operativo dos 

servizos.  

As Transferencias de capital, capítulo VII reflicten un crecemento do 21% 

ao comparalas coas de 2006, pasando a representar o 5,2% do orzamento 

consolidado. Os 3,7 M€ consignados no orzamento consolidado irán 

destinados principalmente ás entidades locais con 1,5 M€ dos que 0,9 M€ 

irán aos concellos, tanto para as instalacións deportivas, como para o Plan 

de cooperación provincial e para o programa informático nos concellos, 

destinando o resto deste artigo para o Consorcio de servizos contra 

incendios das comarcas de Verín, a Limia e Carballiño e para a promoción 

do Turismo. Destinando no orzamento inicial 0,6 M€ para as transferencias 

de capital ás familias e institucións sen fin de lucro. 

Os Investimentos, agregado intermedio composto polos investimentos reais 

e as transferencias de capital, ascenden a 11,7 M€ o que representa o 

16,3% do total de gastos, experimentando como xa se viu en cada un dos 

seus compoñentes fortes reducións ao comparalo co ano anterior, do 47,4% 

presentando tanto a cifra en valores absolutos e o peso relativo máis baixo 

deste concepto entre as catro deputacións, e incluso en termos per cápita, o 

que da unha idea non soamente do escaso esforzo investidor desta 

deputación, senón tamén do particular xeito de configurar o seu orzamento 

inicial no que presumiblemente falten aquí consignacións de Plans que logo 

seguramente desenvolverán, como o mencionado Programa Operativo Local 

(POL). 

O capítulo VIII, de Variación de activos financeiros crece nun 9% ao 

comparalo co de 2006 aínda que non chega máis que a representar o 0,3% 

do total de gastos, capítulo que recolle a dotación dos anticipos de nóminas 

aos empregados públicos e maila dotación para a ampliación de capital de 

SOGARPO. 

O capítulo IX, de Variación de pasivos financeiros, ascende a 1,8 M€ 

correspondentes na súa totalidade á anualidade das amortizacións  dos 

préstamos vixentes do orzamento da deputación soamente, xa que nos 

OO.AA. non existe dotación neste capítulo, manifestando un crecemento do 

8,3% desde 2006 cun peso porcentual na estrutura de gastos do 2,5%. A 

carga financeira, o capítulo III mailo IX, experimenta un significativo 

crecemento do 38,9% cunha porcentaxe sobre o total dos gastos do 6,4%. 

1.2.4. ORZAMENTO DE GASTOS DA DEPUTACIÓN DE PONTEVEDRA 

O orzamento da deputación de Pontevedra é o resultado da consolidación 

do da propia corporación máis os OO.AA, tal como se reflectiu no apartado 

de ingresos, presentando un importe de 175,1 M€, como se observa no 

cadro nº 11, cun incremento do 20,1%, o maior crecemento experimentado 

nos orzamentos provinciais de Galicia ao comparalos cos de 2006. 

O crecemento foi debido aos gastos por operacións de capital xa que no 

caso dos derivados por operacións correntes obsérvase un descenso do 

5,5%, aínda que, resalta que o único capítulo que no orzamento 

consolidado diminúe respecto do ano anterior é o de transferencias 

correntes. 

A estrutura dos gastos do orzamento consolidado varía respecto do ano 

anterior, xa que neste ano o maior peso relativo é o do agregado de 

operacións de capital cunha porcentaxe sobre o total do orzamento do 

57,8%, quedando o destinado para os gastos correntes co 42,2% restante. 

O total por operacións correntes ascende a 73,9 M€ isto é 4,3 M€ menos 

que en 2006, presentando o capítulo I, Gastos de persoal o maior importe 

destes ao igual que nos orzamentos das outras deputacións galegas, 

ascendendo a 38,2 M€ que representan o 21,8% do total de gastos 2,3 

puntos porcentuais menos de peso relativo que en 2006, aínda que 

reflectiron un incremento do 9,1%, xa que medraron menos que o total. A 

maioría corresponden ás retribucións do persoal ao servizo da propia 

deputación con 31,2 M€, sendo os restantes sete millóns distribuídos entre 

os gastos das retribucións do persoal dos OO.AA. nos que destacan os 4M€ 

do Organismo autónomo provincial de xestión de recursos locais (ORAL), e 

os 1,6 M€ do orzamento do Museo provincial. 

Tal como se reflicte na Memoria da presidencia e nos Informes económico 

financeiro e do Interventor que acompañan aos orzamentos desta 

corporación provincial, o incremento deste capítulo débese 

fundamentalmente ao incremento do 3% máis o incremento correspondente 

ás pagas extras, á reclasificación do persoal auxiliar educativo da cidade 

infantil, á revisión do complemento específico de todos os postos, á creación 

de novos postos de traballo e á maior dotación para contratacións 

temporais.  

Cadro nº 11      

DEPUTACIÓN DE PONTEVEDRA     
PRESUPOSTO DE GASTOS      
    (Euros)  

CAPITULOS 
2006  Increm. % 2007  

IMPORTE % Interanual IMPORTE % 

I. Gastos de Persoal 35.060.399,00 24,0 9,1 38.238.368,00 21,8
II. Compras de Bens Corr. e Servizos 20.464.747,00 14,0 4,8 21.439.862,00 12,2
III. Intereses 1.753.595,00 1,2 82,1 3.192.592,00 1,8
IV. Transferencias Correntes 20.960.824,00 14,4 -47,2 11.075.220,00 6,3

Total Operacións Correntes 78.239.565,00 53,7 -5,5 73.946.042,00 42,2
    

VI. Investimentos Reais 36.978.735,00 25,4 71,6 63.461.812,00 36,2
VII. Transferencias de Capital 28.394.145,00 19,5 23,8 35.151.397,00 20,1
VIII. Variación Activos Financeiros 2.163.700,00 1,5 6,4 2.301.400,00 1,3
IX. Variación Pasivos Financeiros 18.050,00 0,0 1169,0 229.050,00 0,1

Total Operacións de Capital 67.554.630,00 46,3 49,7 101.143.659,00 57,8

TOTAL GASTOS 145.794.195,00 100,0 20,1 175.089.701,00 100,0

O capítulo II, Compra de bens correntes e servizos experimenta unha maior 

contención xa que medra nun 4,8% reducindo o peso relativo do 14% do 

2006 ao 12,2% en 2007, chegando ao importe de 21,4M€ dos que 16,1 

corresponden á deputación, 1,9 M€ e 1,7 M€ ao Padroado de Turismo e 

Organismo autónomo de xestión de recursos locais (en adiante ORAL) e o 

resto aos outros OO.AA.  

Os gastos de funcionamento, agregado intermedio que recolle as 

retribucións de persoal maila compra de bens correntes e servizos supoñen 

o 34,1% do total do orzamento menor peso que en 2006 e así mesmo de 

menor porcentaxe que os investimentos reais. 

Os XXuurrooss dos préstamos a pagar na anualidade, capítulo III reflicten un 

forte incremento do 82,1% debido tanto á alza dos tipos como ao 

incremento do endebedamento, pasando a representar o 1,8% do total de 

gastos, aclarando que dos 3,2 M€ do orzamento consolidado a contía maior 

é a da deputación con 3M€. 

O capítulo IV, Transferencias correntes,,  que como xa se dixo, é o único que 

descende no orzamento consolidado, debido ao Acordo transaccional coa 

Comunidade autónoma de Galiza para o cumprimento das obrigas derivadas 

da transferencia dos hospitais efectuada en 1996, pasa dos 21 M€ en 2006 

aos 11,1 M€ do orzamento consolidado de 2007, importe no que xa figuran 

descontadas as transferencias correntes da deputación aos OO.AA.  que 

neste caso ascenden a 8,2 M€ cuxa desagregación figura no apartado de 

ingresos. 

As principais transferencias, agás as destinadas aos gastos correntes dos 

OO.AA da deputación, destínanse principalmente: por unha banda ás 

entidades locais cunha dotación de 3,4 M€, dos que 1,2 M€ son para o 

Consorcio de extinción de incendios e o resto para os concellos, e pola 

outra, ás familias e institucións sen fin de lucro. 

O agregado de gastos derivados por operacións de capital, supera 

amplamente aos gastos correntes como xa se dixo, presentando un forte 

crecemento do 50% desde 2006, que son 33,5 M€ máis que o consignado 

no orzamento inicial consolidado de 2006 o que lle fai ganar máis de once 

puntos na estrutura relativa de gastos pasando de representar o 46,3% en 

2006 a pesar o 57,8% en 2007, sendo nos capítulo VI e IX onde maiores 

alzas se produciron.  

Precisamente no capítulo de Investimentos reais, o VI, reflíctese unha suba 

de 26,5 M€ entre o importe de 2006 e o actual para o orzamento 

consolidado de 2007, o que representa o 71,6%, pasando dos 37 M€ aos 

63,5 M€ en 2007 o que lle fai ganar máis de once puntos porcentuais na 

estrutura de gastos, xa que varía do 25,4% en 2006 no que era xa o gasto 

de maior peso superando moi levemente ao capítulo de gastos de persoal 

que era o capítulo que lle seguía, a ter unha representatividade do 36,3% 

do total do orzamento provincial consolidado, superando amplamente tanto 

ao capítulo I como aos outros gastos. 

Destes investimentos corresponden 41,3 M€ aos da deputación provincial, 

presentando o Instituto para a promoción e equipamento do solo industrial 

da provincia de Pontevedra (IPESPO) un importe neste capítulo de 20,8 M€, 

destinados a gastos de investimento en terreos e bens naturais, 12,2 M€ en 

polígonos industriais e 6,4 M€ en infraestruturas comúns entre os principais 

do capítulo VI (o 33% do tal consolidado) sen chegar ao millón o importe 

nos outros OO.AA. 

Entre os principais investimentos da deputación provincial se atopan 

consignados os seguintes:  

• Plan de estradas provinciais 12M€ 

• Programa Operativo Local (POL): 2,9M€ 

• Plan provincial de cooperación- vías provinciais: 1,6M€. 

• Investimentos xestionados para concellos. Instalacións deportivas: 

2M€ 

• Investimentos xestionados para concellos. Obras: 3,4M€ 

• Investimentos xestionados para concellos. Campos de fútbol de herba 

artificial: 8,1M€ 

• Investimentos xestionados para concellos.: Plan de parques e 

xardíns: 2,5M€ 

• Investimentos xestionados, Novo Pasarón e Area deportiva: 2,7M€ 

• Investimentos xestionados para CC.AA. Convenio Xunta- Deputación 

para estradas Variante Pontearnelas): 1M€  

O capítulo VII, de Transferencias de capital tamén aumenta ao comparalo 

co 2006, nun 23,8%, cunha lixeira subida na porcentaxe sobre o total de 

gastos, chegando ao 20,1%. O importe do orzamento consolidado ascende 

a 35,2 M€ unha vez descontadas as transferencias de capital que a 

deputación lle achega aos OOAA que ascenden a 3,4 M€. Entre as máis 

salientables están a destinada á Comunidade autónoma de Galicia para o 

saneamento integral da Ría de Pontevedra con 1,2 M€, as dirixidas aos 

concellos que suman 30,9 M€, dos que 5,2 son para o Plan provincial de 

cooperación -obras municipais, 6,7 M€ para o Programa Operativo Local 

(POL) e 17,5 M€ para acción municipal . As transferencias para as familias e 

institucións sen fin de lucro presentan un importe de 2,2 M€. 

Os Investimentos, a suma de investimentos reais e transferencias de 

capital, ascenden a 98,6 M€, constatándose o esforzo investidor da 

deputación, xa que representan o 56,3% do seu orzamento, cun forte 

crecemento ao comparalo co 2006, do 50,8%. 

O capítulo VIII, a Variación de activos financeiros reflicte un crecemento do 

6,4%, menor que o do total do orzamento cun peso porcentual na estrutura 

de gastos do 1,3%, no que destaca o organismo Caixa de anticipos de 

cooperación coas entidades locais, que como o seu nome indica está 

constituído o seu orzamento case na súa totalidade con este capítulo. 

O capítulo IX, Variación de pasivos financeiros, no que se recollen as 

anualidades da amortización dos préstamos da débeda viva da deputación , 

aínda que presenta un crecemento espectacular desde 2006 xa que pasa 

dos 18.050 € aos 229.000 € de 2007 por finalizar o período de carencia, 

aínda presentan un peso relativo na estrutura de gastos baixo, co 0,1%. 

En resume, o orzamento medra de xeito significativo nos gastos de 

investimentos nos que cobran cada vez máis peso os correspondentes ao 

Solo industrial do Organismo autónomo IPESPO e os da propia deputación 

sobre todo ao pechar a transferencia debida ao traspaso dos hospitais antes 

da esfera provincial.   

1.2.5. ANÁLISE PER CÁPITA DAS PRINCIPAIS MAGNITUDES DE GASTOS 

As principais categorías de gastos analizadas neste Informe tendo en conta 

a variable poboacional, reflectidas no cadro nº 12 e no gráfico nº 13, 

preséntanse sinteticamente de seguido. 

O total do orzamento de gastos en termos per cápita para o conxunto de 

Galicia é de 204 euros por habitante, importe superado amplamente pola 

cifra resultante de dividir o total do orzamento da deputación provincial de 

Lugo pola poboación, cun resultado de 392, 4 euros por habitante, aínda 

que é o orzamento que reflicte un maior descenso desde o 2006, cifra que é 

superior en 2,5 veces á resultante en termos per cápita na deputación da 

Coruña. Así, un ano máis se evidencia a maior magnitude dos orzamentos 

da deputación de Lugo ao ter en conta a variable poboacional na maioría 

das variables analizadas, seguida pola de Ourense, sendo estas dúas as de 

menor tamaño poboacional, sen deixar de sinalar que no caso de gastos 

correntes é no orzamento da deputación de Ourense onde estes son 

maiores ao ter en conta a poboación, aínda que en termos relativos da súa 

estrutura orzamentaria xa se viu que teñen o maior peso das catro 

deputacións. 

Cadro nº 12      
VARIABLES E RATIOS ECONÓMICO-FINANCEIRAS  
GASTOS      
    

   Euros por habitante e porcentaxes 

 A Coruña Lugo Ourense Pontevedra Galicia 

Gastos Totais  158,3 392,4 213,3 184,8 204,0

Gastos de Persoal  (Cap. I) 
29,9 83,5 76,5 40,4 46,0

18,9% 21,3% 35,9% 21,8% 22,5%

Operacións Correntes (Cap. I - IV) 
87,7 161,9 172,7 78,1 104,2

55,4% 41,3% 81,0% 42,2% 51,1%

Investimentos  (Cap. VI+VII) 
60,1 190,2 34,7 104,1 88,7

38,0% 48,5% 16,3% 56,3% 43,5%

Gastos Financeiros ( Cap. VIII+IX ) 
10,6 40,2 5,8 2,7 11,1

6,7% 10,3% 2,7% 1,4% 5,4%

O cálculo dos gastos de persoal que soportaría cada habitante reflicte que 

para a media de Galicia se sitúan en 46 euros, mentres que para os 

habitantes da provincia de Lugo o gasto é o maior con 83,5 € seguidos 

polos 76,5 € por habitante de Ourense, presentando os datos das outras 

dúas provincias resultados lonxe con 40,4 € por habitante en Pontevedra e 

29,9 € por habitante resultantes do orzamento da Deputación da Coruña. O 

peso relativo deste capítulo de gastos no orzamento flutúa desde o 35,9% 

no orzamento da deputación de Ourense, ata o 18,9% no orzamento da 

deputación da Coruña, sendo a media para as catro deputacións dun peso 

relativo de gastos de persoal do 22,5%. 

O total de gastos previstos inicialmente para o ano 2007 derivados de 

operacións correntes en termos per cápita, resulta de 104,2 € por habitante 

para a media de Galicia, presentando neste caso como xa se dixo a 

deputación de Ourense o maior resultado con 172,7 € por habitante, fronte 

ao resultado dos gastos correntes da deputación de Pontevedra que acadan 

un dato de 78,1 € por habitante. Respecto do peso porcentual deste 

agregado de gastos na estrutura orzamentaria, destacar que sendo do 

51,1% para a media de Galicia, o dato da deputación de Ourense evidencia 

a preponderancia deste tipo de gastos xa que son o 81% do seu orzamento, 

quedando unha estreita marxe para os gastos de capital. A menor 

porcentaxe deste agregado vese en Lugo (41,3%), seguida moi de cerca 

polo dato resultante do orzamento da Deputación de Pontevedra con 42,2% 

do total. 

No concepto Investimentos, suma dos capítulos VI e VII a supremacía do 

dato da deputación de Lugo en termos per cápita é maior, xa que reflicte 

unha cifra de 190,2 € por habitante, seguida pola cifra do orzamento da 

deputación de Pontevedra con 104,1 € por habitante, sendo a medida de 

Galicia de 88,7, e mostrando a outras dúas deputacións datos menores, 

60,1 A Coruña e 34,7 Ourense. No tocante ao peso relativo na estrutura de 

gastos deste agregado intermedio reflíctese o importante esforzo investidor 

resultante do orzamento da deputación provincial de Pontevedra e mailos 

seus organismos autónomos, xa que os gastos dedicados a investimentos 

reais mailas transferencias de capital representan o 56,3% do total do seu 

orzamento consolidado. Preto desta porcentaxe está a reflectida no 

orzamento de Lugo co 48,5% de gastos dedicados a Investimentos, seguida 

pola porcentaxe da Coruña co 38%, reflectindo unha vez máis a peculiar 

configuración orzamentaria na deputación de Ourense onde estes gastos 

soamente representan o 16,3% do seu total de gasto. 

Os Gastos financeiros, considerando aquí os capítulos VIII e IX, son de 

11,1€ por habitante para a media de Galicia, mostrando unha gran 

diferenza os valores de cada deputación, así o gran esforzo investidor no 

orzamento da deputación de Lugo ten como contrapartida un elevado 

importe de gastos financeiros con 40,2 € por habitante, e cun peso 

porcentual do 10,3% do seu total de gasto, mentres que a deputación de 

Pontevedra reflicte o dato de menor importe con soamente 2,7 € por 

habitante dedicados a gastos financeiros e o 1,4% do seu orzamento, sendo 

os valores das deputacións da Coruña e Ourense os intermedios con 10,6 € 

e 5,8 € por habitante respectivamente.  

1.3. ANEXO: 

   A ORIXE E A APLICACIÓN DOS FONDOS 

  VARIABLES EN TERMOS DE CONTABILIDADE 
NACIONAL 

Cadro nº 13      

A ORIXE E A APLICACIÓN DOS FONDOS 
 
 

CONCEPTOS A Coruña Lugo Ourense Pontevedra Galicia 

 
ORIXE DOS FONDOS 

 

Ingresos tributarios 
32.101.893,0 15.058.355,3 4.197.534,2 28.215.881,0 79.573.663,5

17,9% 10,8% 5,8% 16,1% 14,1%

Ingresos patrimoniais 
5.601.730,0 886.040,0 428.100,0 2.093.950,0 9.009.820,0

3,1% 0,6% 0,6% 1,2% 1,6%

Transf. Correntes 
119.098.277,0 76.799.462,1 63.336.875,4 97.203.835,0 356.438.449,5

66,5% 55,1% 88,2% 55,5% 63,0%

Transf. de capital 
10.873.370,0 10.901.785,1 3.722.313,8 19.022.779,0 44.520.247,9

6,1% 7,8% 5,2% 10,9% 7,9%

Crédito 
9.500.000,0 25.825.555,4 0,0 19.450.000,0 54.775.555,4

5,3% 18,5% 0,0% 11,1% 9,7%

Outros ( VI e VIII ) 
2.050.000,0 9.833.766,8 152.100,0 9.103.256,0 21.139.122,8

1,1% 7,1% 0,2% 5,2% 3,7%

TOTAL 179.225.270,0 139.304.964,7 71.836.923,3 175.089.701,0 565.456.859,0

 
APLICACIÓN DOS FONDOS 

 

Gasto funcionamento 
(Cap. I e II) 

67.428.627,0 44.674.288,8 48.933.003,9 59.678.230,0 220.714.149,6

37,6% 32,1% 68,1% 34,1% 39,0%

Carga financeira  
(Cap. III + IX) 

14.646.187,0 19.817.772,9 4.601.166,5 3.421.642,0 42.486.768,4

8,2% 14,2% 6,4% 2,0% 7,5%

Transferencias 
correntes 

27.142.371,0 6.890.469,2 6.399.553,0 11.075.220,0 51.507.613,2

15,1% 4,9% 8,9% 6,3% 9,1%

Investimentos  
(Cap. VI+VII) 

68.017.887,0 67.537.156,5 11.697.186,8 98.613.209,0 245.865.439,4

38,0% 48,5% 16,3% 56,3% 43,5%

Activos Financeiros 
(Cap. VIII ) 

1.990.198,0 385.277,2 206.013,2 2.301.400,0 4.882.888,4

1,1% 0,3% 0,3% 1,3% 0,9%

TOTAL 179.225.270,0 139.304.964,7 71.836.923,3 175.089.701,0 565.456.859,0

Gráfico nº 14       

TOTAL DEPUTACIÓNS      

Cadro nº 14      

MAGNITUDES EN TERMOS DE CONTABILIDADE NACIONAL  
      

     Euros 

  A Coruña Lugo Ourense Pontevedra Galicia 

  

INGRESOS CORRENTES 156.801.900,0 92.743.857,5 67.962.509,5 127.513.666,0  445.021.933,0 

GASTOS CORRENTES 99.247.669,0 57.485.794,1 58.171.222,8 73.946.042,0  288.850.728,0 

AFORRO BRUTO 57.554.231,0 35.258.063,4 9.791.286,7 53.567.624,0  156.171.205,0 

Amortizacións 9.969.516,0 13.896.736,8 1.762.500,5 229.050,0  25.857.803,2 

AFORRO NETO 47.584.715,0 21.361.326,6 8.028.786,2 53.338.574,0  130.313.401,8 

        

INGRESOS DE CAPITAL (Cap. VI+VII) 12.373.370,0 20.350.264,6 3.724.413,8 26.523.985,0  62.972.033,4 

        

INVESTIMENTOS 68.017.887,0 67.537.156,5 11.697.186,8 98.613.209,0  245.865.439,4 

Invest. Reais (Cap. VI) 27.718.532,0 63.490.874,5 7.993.837,4 63.461.812,0  162.665.055,9 

Transf. De capital (Cap. VII) 40.299.355,0 4.046.282,0 3.703.349,4 35.151.397,0  83.200.383,4 

   

FINANCIAMENTO: 
(Necesidade(-)/Exceso(+)) -8.059.802,0 -25.825.565,4 56.013,2 -18.750.650,0  -52.580.004,2 

 




